
M333: Rappoltsteiner Parzifal (Philipp Colin und Claus
Wisse: ’Der Nüwe Parzefal’)

0,1 HJe in zorne vo- da- schiet Gawa-
0,2 D’ reit durch velt vn- vib’ pla- .
0,3 De- weg er fvir vn- wid’ na-
0,4 Biz daz er an ei- wasser ka-
0,5 Gros tief wz das vn- strete
0,6 Gawan dr in sach d’ stete
0,7 Dar vmbe logent velse gros
0,8 Brvggen noch steg men do nvit kos
0,9 Schiffunge weder smal noch breit
0,10 Den staden hin er durch vinde- reit
0,11 Pfat oder weg fvrt bi der strosen
0,12 Gedankes pflag er vsser masen
0,13 Vnde dahte so verre sicherlich
0,14 Daz er selber ermante sich
0,15 Von dem sper daz er zvo svoche-de hette
0,16 Doch wuist er nvit an welcher stette
0,17 Auentvire in fvorte fuirbas
0,18 Wening wuist er vmbe sin mas
0,19 Der herbergen er begerte
0,20 Wenne vorhte in iomers w’te .
0,21 Zvo quitende die gelvibede sin
0,22 Nv en wuist er wem er tete schin
0,23 Ze fragende weg svnder v’driesse
0,24 Er sprach zvo ritende er nvit liesse
0,25 Er n fvinde ritter oder maget
0,26 Die ime liezzent vnv’saget
0,27 Zvo sagende mere von siner sachen
0,28 Verre von dem wasser er sich mache-
0,29 Began . Svs eine- vels er sach
0,30 Daz ors er mit den sporn stach
0,31 So vil daz er kam vf den stein
0,32 Gawan an dem ie tvgende schein
0,33 Reit viber berg vn- viber stig
0,34 Wund’ wz daz er nuit wart toebig
0,35 Von zorne sin glinpf zerbrach
0,36 Die rihte in dem walde er sach

0,37 Eine- schin reht i- der mitten ston
0,38 Der im geviel wol svnder won
0,39 Ez waz ein tvrn hoch vn- gros
0,40 Do an der vesten schin er kos
0,41 Daz si gar wol ze lobende waz
0,42 Mit flisse her gawan reit fvirbas
0,43 Sin lip von vroeiden fvor enbor
0,44 Er reit bitz er sach vor dem tor
0,45 Eine vallebrugge abe gelon
0,46 Dar viber reit der wol geton
0,47 Daz tor entspart vnde offen waz
0,48 Ane rvowen reit Gawan fvirbas
0,49 Von sime orse er balde schreit
0,50 Wol hundert knehte wol gemeit
0,51 Zvo dienste sich buttent in al wis
0,52 Dem marschalke sin ors wart mit vlis
0,53 Bevolhen von den knappen do
0,54 Men gap im fvoter hoewe stro
0,55 Si fvortent Gawan in ein hvs
0,56 Vnde zvgent im sine- harnesch vz
0,57 Dar an vil richeit waz gewant
0,58 Hinnan vnze limosches vant
0,59 Niema- so schoenes noch so reine
0,60 Nviwe von marmelgesteine
0,61 Waz ez geordent gar gelich
0,62 Also buwen hiez der kvinig rich
0,63 Ein vech pvnt semitgewant
0,64 Wart im Nviwe braht zehant
0,65 Daz leit er svnder biten an
0,66 Die knappen stolz in fvortent dan
0,67 Svs brahtent svi in in den sal
0,68 Gawans schonheit was svnder zal
0,69 Sin kleit was wert er riche a- ere-
0,70 Die knappen svnder widerkeren
0,71 Giengen in den sal mit vlis
0,72 Einen biderben man zvo mozen gris
0,73 Si sitzende fvndent wissent das
0,74 Glich er niht eime bieker waz
0,75 Gyler noch bvoben genos
0,76 Wand sin gewant hatte also blos
0,77 Vergolten wol tvsent pfvnt
0,78 Sin hvot waz niht vo- halmen ru-t
0,79 Der viberzog waz zoebelin
0,80 Von alexander ein baldekin
0,81 Vnde vffen dem hvote ein schapel waz
0,82 Von golde lvter sam ein glas
0,83 Dar vffe manig iaspis schein
0,84 Von oriente manig ander stein

0,85 Die besten die men moehte han
0,86 Von gvote schein ein richer man
0,87 Der wuirt der an dem bette lag
0,88 Zvo gvoter mosse er froeiden pflag
0,89 Wan er von horde mehtig waz
0,90 Doch brestehaft libes vnde laz
0,91 Vnde vnbehvilfig sicherlich
0,92 Waz darf do von me sagen ich
0,93 Ez ist wol wor daz er waz swach
0,94 Min h’re Gawan do hin sach
0,95 Do der riche fvirste lag
0,96 Der zvht in sime hove pflag
0,97 Er hatte vil hoveliche knehte
0,98 Schon vnde rich gvot von geslehte
0,99 Dem gaste tet er grvozes kvnt
0,100 Her Gawan danket im zvostvnt
0,101 Der herre in zvo im sitzen bat
0,102 Daz tet der werde vf der stat
0,103 Als er zvo im gesessen waz
0,104 Der h’re vragendes niht v’gas
0,105 Von welme lande er moehte sin
0,106 Der worheit tet er im schin
0,107 Alse der ez vil wol kvnde
0,108 Dem ritter do ze stvnde
0,109 Die koeche reine vn- wol gemeit
0,110 Hattent die spise schier bereit
0,111 Zwene knehte hochgemvot
0,112 Zwei bekin brahtent harte gvot
0,113 Vnde da bi wasser daz waz warm
0,114 Eine twehelle wisser da-ne ei- harm
0,115 Der dritte nach den zwein trvog
0,116 Ir hende geweschen gnvog
0,117 Wurdent vnde do daz geschach
0,118 Dar noch svi sazent durch gemach
0,119 Zwene knehte brahtent zwei drispitz
0,120 Von zipres gabent svi liehte- glitz
0,121 Dar vf wart der tisch geleit
0,122 Vil hettent ez fvir trugenheit
0,123 Seit ich wie gvot die tavel waz
0,124 Ein kneht behende niergent las
0,125 Ein tischelachen leite dar
0,126 Daz schein lieht also die svnne clar
0,127 Nvit schuiren glich waz der sal
0,128 Er waz durchluihtig viberal
0,129 Stankerzen vil men spuirte do
0,130 Der schin schein hoh’ de-ne ho .
0,131 Also mengelich do zvo tische kam
0,132 Her Gawan froemede m’e do v’na-

0,133 Ein kneht vz einre kamer sleich
0,134 Der was niht vngevar noch bleich
0,135 Er waz so schoene daz nie wip .
0,136 Gebar so schoenes mannes lip
0,137 Der trvog ein sper wis sinewel
0,138 In siner hant durchlvihtig hel
0,139 Gegen hern Gawan daz sper er trvog
0,140 Dvrch den sal gar mit gefvog
0,141 Von blvote gap daz ysin saf
0,142 Daz ein tropfe ie den and’en traf
0,143 Dar nach gawan nam sin spvir
0,144 Gelich gegen einer kamer tvir
0,145 Dar vz sach er eine maget gon
0,146 Schon edil vn- wol geton
0,147 Die sach er an mit g’ender zvht
0,148 Wenne in beduhte daz nie fruht
0,149 Gehvirre wuirde noch so clvog
0,150 In irre hant die reine trvog
0,151 Ein patene silb’in
0,152 Fvir den tisch gie der liehte schin
0,153 Mit vlise ganz dem spere noch
0,154 Vnlange stvnt ez sich v’zoch
0,155 Daz Gawan aber kvmen sach
0,156 Zwene knehte nvit ze swach
0,157 Die trvogent liehtstoecke h’lich
0,158 Mit bvirnend- kerzen lieht gelich
0,159 Enpfenget waren vnde gar enzvnt
0,160 Her Gawan dohte wie im wurde kvnt
0,161 Waz daz gemeinde wuissent daz
0,162 Als er in dem gedanke saz
0,163 Den knehten durch den sal noch gon
0,164 Sach er eine maget wol geton
0,165 Lang schoene clvog vn- wol gemaht
0,166 Zvo weinende stalt . sich alle ir aht
0,167 In irre hant si offen trvog
0,168 Den w’den gral gar mit gefvog
0,169 Gawan nam wunder svnder zil
0,170 Dvrch waz irs weine-des waz so vil
0,171 Vnde war svi den gral wolte trage-
0,172 Vnde wo von so gros waz ir clage-
0,173 Vnde si ir weine- niht v’bar
0,174 Daz wunderte in zvo mole gar
0,175 Svi gie fvir sich vnz an die stat
0,176 Daz svi in ein ander kamer trat
0,177 Vnde do si in die kam’ kam
0,178 Vierer knehte war me- aber nam
0,179 Die trvogent eine bare
0,180 Da vffe svnder vare

0,181 Von golde lag ein baldekin
0,182 Daz kein ding besser moehte sin
0,183 Vnde in der bore lag ein lich
0,184 Vnde oben d vffe gar gelich
0,185 Lag ein swert betrochen
0,186 Daz waz inzwei gebrochen
0,187 Men dvrfte do niht anders lvoge-
0,188 Die viere die die bare trvogen
0,189 Ane rvowen kerten durch de- sal
0,190 Swigende vnde svnder schal
0,191 Gawan diz wunder alles sach
0,192 Zvo im selben er do sprach
0,193 “Got wie bevind ich dise mere
0,194 Wer dise sint oder wo here
0,195 Svi kvment an disen stvnden”
0,196 Die mit der bore nvit erwunden
0,197 Zvo gonde reht vnz daz ir schin
0,198 Kam aller zvo ein’ kam’ in
0,199 Niht lang’ me v’beitet wart
0,200 Do huop sich an die widervart
0,201 Der knappe mit dem sper wis
0,202 Dez spitz do blvote zvo flis
0,203 Wie ez waz vleisches vnde odern an
0,204 Doch sach me- blvot nie balder gan
0,205 Dar nach do kam die maget fin
0,206 Mit ein’ patene- guildin
0,207 Denne koment die zwene glich
0,208 Fvir war mit den liehtstoeken rich
0,209 Dar nach kam der gral reine
0,210 Geziert von edelme gesteine
0,211 Weine-de in die maget trvog
0,212 Nach dem grale mit gefvog
0,213 Giengent die viere mit der baren
0,214 Dvrch den sal gar svnder varen
0,215 Diz sohent svi in dem hvse al gar
0,216 Ovch nam ir mit vlize war
0,217 Min h’re gawan do zvostvnt
0,218 Im wart nie grozer wu-der kv-t
0,219 Alsus gedaht er mit ganzer ger
0,220 “Diz mvoz der gral si- vn- daz sper
0,221 Daz dv braht lange soltest han”
0,222 Baz ruht er an den biderma-
0,223 Vnde vregete in waz do betvte
0,224 Sper gral vnde ovch die trvte
0,225 Maget . die man weine- sach
0,226 Aber vraget er vnde sprach
0,227 “Waz betvitet die bare”
0,228 Daz wolt er svnder vare

0,229 Wissen von dem h’ren w’t .
0,230 Vnde ovch in welich’ wise daz sw’t
0,231 Mitten vffe der bore lag
0,232 Der h’re der dez alles pflag
0,233 Sprach “daz sag ich ane vnderbint
0,234 Vich . ist daz ir sin wuirdig sint”
0,235 Fier knehte er swinde lovffen hies
0,236 Er sprach “nv wol hin one v’dries
0,237 Bringent mir balde mi- gvot sw’t”
0,238 Dez wart er do zvostvnt gew’t
0,239 Doch waz ez mitten durch entrant
0,240 Nv wuissent daz ez im gesant
0,241 Von siner megin einer wart
0,242 Dvrch liebe vn- ovch dvrch frvintlich art
0,243 Der herre reichet ez zvo der stvnt
0,244 Dem ritt’ wert vn- tet im kvnt
0,245 Konde er daz sw’t also geschaften
0,246 Daz ein teil moeht a m and’en hafte-
0,247 So daz der stahel wider ganz
0,248 Wuirde an dem swerte svnder schranz
0,249 Dan moeht er von der bore mere
0,250 Vnde von dem grole vnde vo- dem spere
0,251 Ervarn die worheit aldo
0,252 Vnde von der megede ovch also
0,253 Dvrch wen svi weinde vn- vmbe was
0,254 Gebeitet wart do niht fvirbaz
0,255 Gawan die stvicke beide
0,256 Zvo einander hvop gereide
0,257 Vnde so glich daz mengelich iach
0,258 Der ez zvosamene haben sach
0,259 Ez w’e ganz ebene vnde sleht
0,260 Do sprach der kvinig gereht
0,261 “Nement daz gemerre i- eine hant
0,262 Der and’e tvont daz spitze bekant
0,263 Vnde ziehent ez mit handes kraft
0,264 Ist ein stvicke an s ander gehaft
0,265 Danne wurt gesaget vich die mere
0,266 Von dem grale vnde vo- dem spere
0,267 Vnde von der baren aventvire”
0,268 Zvostvnt gawan der wol gehvire
0,269 An dem swerte er nvit en sparte
0,270 Er zoch . sus ez vo- einarder zarte
0,271 Zvo dem ersten zvige daz geschach
0,272 Aber der riche fvirste sprach
0,273 “Ir hant noch nvit geton so wol
0,274 In wofen daz men vich sage- sol
0,275 Dirre aventvire die worheit
0,276 Wenne svi w’dent keime geseit

0,277 Er en habe de-ne der welte pris
0,278 Erworben gar i- alle wis”
0,279 Sprach der h’re “alsvs sage ich
0,280 Daz mag wol geschehen da st muigelich
0,281 Daz ir s bevindent noch zvostvnt
0,282 Daz were so vich wuirde kvnt
0,283 Fvir war daz lop der welte kraft
0,284 Mit manheit vnde mit ritt’schaft”
0,285 Alsvs der herre daz enbar
0,286 Her gawa- nam der rede war
0,287 Vn- horchete so vil an sine wort
0,288 Daz er vf der tovelen ort
0,289 Entslief dz sage ich svnder lug
0,290 Mit rehter worheit ane trug
0,291 Slief er mit vlize die ganze naht
0,292 Vnde do der stolze wol geslaht
0,293 Dez morgens frvo erwachet waz
0,294 In nam gros wu-der wissent daz
0,295 Daz er sich alsus ligen vant
0,296 An einem mose er erwant
0,297 Do bi im lag sin wapenkleit
0,298 Dar zvo sin harnasch wart geleit
0,299 Sin ors gvot mit dem zovme
0,300 Waz gehaft zvo eime bovme
0,301 Alsvz er sich v’irret vant
0,302 Leidig v’doht wart er zvohant
0,303 Besweret daz er niht wissen konde
0,304 Der aventvire kraft zvo stvnde
0,305 Vn- er sui doch gesehen hette
0,306 Daz wundert in sere an der stette
0,307 Vn- daz sehen hette also v’lorn
0,308 Mit leide grimmig waz sin zorn .
0,309 Er wopente balde sich
0,310 Do er bereit wart sicherlich
0,311 An die eiche er kam wissent daz
0,312 Do sin ors an gebunde- . was
0,313 Er saz dar vf svnder biten
0,314 Verdaht begond er riten
0,315 Niht langer maht er im zil
0,316 Gedenke pflag er harte vil
0,317 Wande sine gelvibede erbarmet in
0,318 Daz sine gelide mit vngewin
0,319 Ziterende wurdent vo- engeste- do
0,320 Wande er vorhte niht i- zit ieso
0,321 Zvo sime strite kome- sicherlich
0,322 Mit balde ritende erbeit er sich
0,322a Hie stritet h’ Gawan mit dynasdanres
0,323 Alsus kam er an eine- walt

0,324 Im misseviel gar manigvalt
0,325 Waz er gesach vn- leidete im gar
0,326 Eines hohes b’ges nam er war
0,327 Der waz lang vnde gros
0,328 Ginsit dez berges ein walt er kos
0,329 Der wz gelovbet gnuog
0,330 Ein ritt’ vn- ein maget clvog
0,331 Dvrch den walt er riten sach
0,332 Gegen in er kerte vn- sprach
0,333 War si ritten so weidenlich
0,334 Vnde ginre gar hochv’tiklich
0,335 Sprach “waz hest dv do mitte ze schaffen
0,336 Swigen w’ dir weger da-ne claffen
0,337 Vnd vmbe niht krieg ermeren
0,338 Waz rvoche dich war ich wil kere-”
0,339 “Wofa” sprach gawan wider in
0,340 “Habent niht zvo gebvirschen sin
0,341 Aber daz ich vrage daz sagent mir
0,342 Dez viberigen denne lidig sint ir
0,343 Wenne ich vrog ez nviwant durch gvot”
0,344 “Sa mir der got der wu-der tvot
0,345 Fvir eine- narren hab ich vich iem’
0,346 Mag ich ir bevindent niem’
0,347 Min w’ben zvo dirre stunt
0,348 Aber tvont mir ane loeken kvnt
0,349 Die sache vo- viw’me wege sleht
0,350 Ez si reht oder si vnreht
0,351 Viw’en nam- ich wuissen wil
0,352 Die worheit sagent svnder zil
0,353 Wand ir mvezent mir s v’iehe-”
0,354 Gawan sprach “daz si geschehe-
0,355 Min na-me wuirt vich nvit v’seit
0,356 Sit ir sin vrogent die worheit
0,357 Gerne mine- nam- vich sag ich
0,358 Gawa- die Brittvn ne-ne-t mich
0,359 Ich bin vo- artvs swest’ kom-”
0,360 “Die trviwe ich gotte sol dem vrom-”
0,361 Sprach der ritter do zvostvnt
0,362 “Gawan svoche ich daz si vich kvnt
0,363 Den han ich fvnden got si s gemeit
0,364 Nv si vich von mir widerseit
0,365 Hvitte arnent ir mines vatter tot
0,366 Niemer geleb ich svnder not
0,367 Die wile daz ich vich weis gesvnt
0,368 Wenne ich han willen nv zestvnt
0,369 Daz ich vich schande vn- last’ tvo
0,370 Wand ich han gvot reht dar zvo
0,371 Der w’de got der gebe mir craft”

0,372 Von im kert er vnde neiget den schaft
0,373 Si do beide svnder biten
0,374 Gegen einander begonden riten
0,375 Mit heldes ha-de- so vestiklich
0,376 Daz an den schilten sicherlich
0,377 Bret vnde leder brachent
0,378 Enzwei die sper svi stachent
0,379 Die starg worent vn- gros .
0,380 In die schilte kam der tos
0,381 So daz durch iegeliche- drang
0,382 Der stich wol anderhalb’ cloftern lang
0,383 Ir swert wurden vngespart
0,384 Die von stahel worent hart
0,385 Von slegen gros wurde- ir hovbet
0,386 Der sinne noch berovbet
0,387 An schilten vn- an halsbergen stolz
0,388 Vervieng weder ysin noch holz
0,389 Vnbe slege die si gabent so .
0,390 Iegelicher schvof daz sine do
0,391 An nander zvo rennende wurde- svi balt
0,392 Fvir war waz svi slvogent daz galt
0,393 Jewederre die sine- vaste hielt
0,394 Nie kvinig noch keiser hoves wielt
0,395 Do batelle wuirde geslagen bas
0,396 Vn- geschiht niem’ wuissent das
0,397 So vngefveger h’ter strit
0,398 Wande svi pinete-t sich zvo d’ zit
0,399 Einre dem and’en ze tvonde scham
0,400 Bize daz ir strit dar zvo kam
0,401 Daz der der daz boeser teil trvog
0,402 Sprach zvo Gawan “ez ist genvog
0,403 Vnde sage vich war vmb sicherlich
0,404 Ob ich vich slvege oder ir mich
0,405 Vnser pris gemerret wuirde einwiht
0,406 Wende man gelovbet ez vns niht
0,407 Wand nieman siht noch weis die spuir
0,408 Do von rot ich daz wir slahen fvir
0,409 Dise batelle vf ein solich zil
0,410 Mit der gedinge also ich vich wil
0,411 Bescheiden merkent daz do bi
0,412 So daz ich von vich sicher si
0,413 Wele zit ich vich zvo hove vinde
0,414 Daz zil si lange oder geswinde
0,415 Mane ich vich viw’re sich’heit
0,416 Daz ir zvostvnden sint gereit
0,417 Ane wid’en strites an mir rvoche-
0,418 Vn- keine- abeweg niht svoche-”
0,419 Gawan ez gelobete do

0,420 Er sprach “gevellet ez vich also
0,421 So wil ich wuissen svnder vor
0,422 Wie daz ir sint genant fvir wor
0,423 E· daz ir scheident ir vn- ich”
0,424 “Herre ich sage ez vich sicherlich
0,425 Dinasdanres sprichet me- mir
0,426 Me svone de-ne krieges ich enbir
0,427 Ich wart ovch krieges mvede nie
0,428 Herre v’swigent mir niht hie
0,429 Wo hin si uwer kere .”
0,430 “herre ane biten mere
0,431 Ich wil do ich zvi tvonde han
0,432 Strites ha- ich mich genom- an
0,433 Vor dem kvinige von kavalvn
0,434 Sa mir sante lasarus vo- davalv-
0,435 Zvo gar lange ist mi- v’bit
0,436 Ich v’wettet ez zvo svmerzit
0,437 Ich voerhte zvo lange blibe- sin
0,438 Do wil ich hin die strose min
0,439 Hin var ich got mveze viw’ pflege-”
0,440 Der ritter gap ovch im de- sege- .
0,441 Er sprach “got segen vich manigvalt”
0,442 Her Gawan kerte durch de- walt
0,443 Zvo wege hvop sich sin riten
0,444 Naht vnde tag ane biten
0,445 Bitz daz er kam zvo kaualun
0,446 Er erbeizete an dem perrun
0,447 Der vor dem sale waz gezilt
0,448 Sinen and’en harnesch vn- de- schilt
0,449 Behvop er vn- daz sper er lies
0,450 Sorge vn- vorhte in do ane sties
0,451 Wande men im do holt niht was
0,452 Gewopent kam er in den palas
0,453 Den kvinig den grvost er offenbar
0,454 Er sprach “herre ich wil fvir war
0,455 Mine sicherheit quitten nv ze male
0,456 Wenne von dem sper vn- vo- dem grole
0,457 Bin ich sit gesin in grozem gedrang
0,458 Ein wint’ vn- eine- svmer lang
0,459 Vragete ich nach one erwinden
0,460 Rehte konde ich sin niht vinde-
0,461 Nv wil ich leiste- sicherheit
0,462 Mit stete svnder gvntrofeit”
0,463 Er sweig nvit me tet er im kvnt
0,464 Gy-ganb’til zvohant vf stvnt
0,465 Er gie fvir den kvinig frome-
0,466 “Her Gawan ist her wider kome-”
0,467 Sprach er “ich wil swem ez gevelle

0,468 Daz er mir halte mine patelle
0,469 Fvirbas wil ich svi niem’ me gesparn”
0,470 Do sprach der kvinig “ich wil ervarn
0,471 Fvir war waz mir mi- rot v’giht
0,472 Ich weis svi liegent dr vmbe niht
0,473 Durch vich noch durch in von nihte”
0,474 Der kvinig stvont vf die rihte
0,475 Sine barun nam er an sine- rat
0,476 Von dyaspere rot waz sin wat
0,477 Do mitte er rilich waz bekleit
0,478 Ob die mere niht lvigeliche- seit
0,479 So waz er wise vn- wol kvrtoys
0,480 Die wile zvo rote gie der roys
0,481 Zvo hove kam ei- ritt’ gros
0,482 Bi dem zwei schone ors me- kos
0,483 Vnz vf die erde mit isin bedaht
0,484 Die zoeme vesteklich gemaht
0,485 Gestachelt so gar merkent mich
0,486 Daz niema- moehte sicherlich
0,487 begrifen zvigel noch gebis
0,488 Zweier sper gros waz er gewis
0,489 Zwene knehte brahtent die mit de- gaste
0,490 Die sper ysin snittent vil vaste
0,491 Der dritte braht eine- schilt zeha-t
0,492 Daz nie bessers wart bekant
0,493 Dar an waz weder holz noch spon
0,494 Nie besser schilt noch baz geton
0,495 An ritt’s libe ze w’ wart kvnt
0,496 Von stahel ein stachel mitte- stu-t
0,497 Die sach men do i- bukels wis
0,498 Wol snidende spitz zvo flis
0,499 Ovch gobent vf dem schilte schin
0,500 Wol hundert stacheln stehelin
0,501 Vnde an des schiltes fvoz so stvnt
0,502 Ein nagel spitz von stahel runt
0,503 In solicher wiz zvo hove er kam
0,504 Vnde alles daz volk daz ez v’na-
0,505 Lief swinde vmbe in vn- nam si- war
0,506 Ane beite- vn- ane sitzen gar
0,507 Der ritter swindeklichen sprach
0,508 Die rihte do er gawan sach
0,509 “Ich mane dich diner sich’heite”
0,510 Der kvinig ane vinderlas gereite
0,511 Von dem rate hinder sich ging
0,512 Ginre im seite sinvi ding
0,512a Hie spreche-t zwene Gawan ka-pfez a- zvo kavalu-
0,513 Do zvosamene kam dez hoves schar
0,514 Vnde do svi s alle erhortent gar

0,515 Sine gelvibede er vorderte ze stet
0,516 Die er im in dem walde tet
0,517 An dem dritte- tage vor der maget fin
0,518 In sprach ovch an Gynganb’tin
0,519 Dez eides vnde der sicherheite
0,520 Daz er daz sper gebe gereite
0,521 Daz er im gelobet hette
0,522 Oder daz er stritte vf der stette
0,523 Dinasdanres z er and’en siten
0,524 Wolte rehtes war neme- nvit bite-
0,525 Vnde als er im beiezet het
0,526 Wenne er in fvinde vf der stet
0,527 Zvo hove oder wo er in fvnde
0,528 Er stritte mit im zvo stvnde
0,529 Do von wolte er mit im striten
0,530 Aber durch schalkheit zvo r a-d’en site-
0,531 Wolte ginganbertin fvir wor
0,532 Sinen strit haben svnder vor
0,533 Vn- wolte ovch dez gerihte han .
0,534 Vn- dinasdanres ovch alsan
0,535 Er sprach ich vrteiles g’ende bin
0,536 Der kvinig einthalben gieng vo- in
0,537 Vn- die fvirsten vo- dem lande do
0,538 Durch reht eruarn m’kent so
0,539 Obe svnder min h’ Gawan
0,540 Svi beide strites soelte bestan
0,541 Oder iegeliche- bisvnder eine
0,542 Dvrch geheis dez kviniges reine
0,543 Ir urteil gaben die fvirsten rich
0,544 Einre sprach “ir h’ren merkent mich
0,545 Er sol mit beiden striten”
0,546 Vf stvondent drie svinder biten
0,547 Oder vier vn- sprochent: “er en sol”
0,548 Ginre der mit rehte kvnde wol
0,549 Bew’te mit worheite vil
0,550 Daz er ane biten vn- ane zil
0,551 Sit er s mit beiden hat v’pfant
0,552 Vnde ovch ane vnderlos zehant
0,553 Er mit beiden vehten sol
0,554 Vnde alle die fvirsten dunket mich wol
0,555 Wu-dertent der rede sich
0,556 Vnde gelovbetent ez nvit sicherlich
0,557 Daz ding v’stan tet er sui bas
0,558 Wand er zvo lernende nvit en waz
0,559 Hoerende den fvirste- vieng er an
0,560 “Solt er nvit sine trviwe gebrochen han
0,561 Strit er mit disem nvit vf der stat
0,562 Gime er ovch dez gesworn hat

0,563 Daz er sich strites vnderwuinde
0,564 Wie schiere er in zvo hove vuinde
0,565 Alsus so ist er hie ernert
0,566 Nv han ich vich daz reht bew’t
0,567 Daz er mit beiden striten sol .”
0,568 Vnde alle die h’ren wen ich wol
0,569 Erteilten er solte mit in beide- strite-
0,570 Svi sasent wider an ir stat svnder bite-
0,571 Ane krieg vn- ane widergrin
0,572 Hvobent svi sich an die rede sin
0,573 Der in die vrteil brahte so
0,574 Sprach zvo dem kvinige do
0,575 Nvitschit er beitete “merkent sleht
0,576 Die hoveluite dvnket reht
0,577 Daz ginre sol der alleine ist
0,578 Mit beiden striten svnder frist
0,579 Wenne ir keinre beiten wil”
0,580 “Nv fvirderent vich balde vf dis zil”
0,581 Sprach der kvinig “dez sint gereit”
0,582 Gynganbertil mit snellikeit
0,583 Hie wopent sich vn- waz im not
0,584 Die knehte brahtent als er gebot
0,585 Gar swindeklich die wofen sin
0,586 Schier wart er bereit dar in
0,587 Als er von grunde bereit wart
0,588 Eine- helm bvndent im vf vil hart
0,589 Die knehte sin ane bite- gar
0,590 Svi hiengent im an eine- schilt waz clar
0,591 Dar an ein lebart entworfen was
0,592 Dinasdanres des nuit v’gas
0,593 Er bereite sich schone alse men sol
0,594 Den luiten allen geviel er wol
0,595 Die worent vf dem plone
0,596 An des turnes venstern schone
0,597 Giengent svi sitzen svnder bit
0,598 Dvrch daz svi gesehen den strit
0,599 Aber ein iu-cherre zvo hove was
0,600 Gawans mog lovffens er sich v’mas
0,601 Kvinig artvs wolt er von sine- oehei- sage-
0,602 Mere die im niht wol moehtent behage-
0,603 Do von daz dem kvnige niht waz kvnt
0,604 Noch sine- frvinden zvo der stvnt
0,605 Daz er stritendez sich het ane genom-
0,606 Gegen zwein ritt’en also vromen
0,607 Daz nvit ritt’e besser woren
0,608 Danne die dez tages solten svnd’ vore-
0,609 Ane fvirzog striten mit im eine
0,610 Dez iu-cherren vroede waz cleine

0,611 Von sines h’ren erbermikeite
0,612 Dvrch gawan vristen vnd’want er sich erbeite
0,613 Vnde ilte so er beste kvnde
0,614 Von dem hove schiet er sich ze stvnde
0,615 Vf eime pferde stark vn- snel
0,616 Do er kam eine mile vo- de- kastel
0,617 An ein gefveges tal
0,618 Bekam im keyn der schineschal
0,619 Vf eime grosen orse ritende
0,620 Dem iu-cherren ane bitende
0,621 Kegin swindeklich i- ane sprach
0,622 Vnde ginre gege- im sach
0,623 Stille hvop er in dem walde
0,624 Kein sprach vil balde
0,625 “Frvint sagent wez ist daz kastel
0,626 Daz do vor lit schon vn- bel
0,627 Vnde do bi starc vn- veste”
0,628 “Herre so helfe mir der beste
0,629 Ez ist dez kv-niges vo- kaualun
0,630 Vnde ist ovch vnze schalun
0,631 Keins bas gelege- noch so wit
0,632 Do wuirt noch hvitte ein starker strit
0,633 Ein ritter gegen zwein strite- sol”
0,634 “Daz spil ist nvit geteilet wol”
0,635 Sprach kein zvo der selben zit
0,636 “Dis ist ein vngelimpfig strit
0,637 Ez solt ovch niema- zvo lon gan
0,638 Der bi im sin-e wolte han
0,639 Daz in sime hove solte geschehen
0,640 Daz einre zwein strites mveste iehe-
0,641 Nv gebe got dem eine- trost
0,642 Daz er vo- beide- w’de erlost
0,643 Vnde fvege im hvitte soliche craft
0,644 Daz die zwene werdent vnsigehaft
0,645 Ime leit ze tvonde oder we
0,646 Nv nennent fruint mir fvirbas me”
0,647 Sprach kein “die zwene one vnd’bint
0,648 Die gegen dem eine- ritt’ sint”
0,649 “Einre ist dinasdares gena-t
0,650 Den man ane wan bi manheit ie vant
0,651 Der and’e ist Ginganb’tin
0,652 Der sol ovch vil edeler sin”
0,653 “Z wore ich kenne wol die beide
0,654 Nv weis ich daz der eine i- leide
0,655 Gevallen ist vn- in vibel hende”
0,656 “Da st wor” sprach der kneht behende
0,657 “Wer ist der” sprach kein zehant
0,658 “Herre er ist Gawa- genant

0,659 Kvinig lotes svn der ritter fin
0,660 Brechent mir vz die ovgen min
0,661 Ob ich vich sage trvgenheit”
0,662 “So helfe mir got daz ist mir leit”
0,663 Sprach kein “war ritest dv alsus”
0,664 “Ich svoche h’re kvinig artus”
0,665 “Dvrch waz” “do wil ich im tvon kv-t
0,666 Daz er alle die sine zestvnt
0,667 Vf heisse sitzen gar mit wer
0,668 Vn- bringe zvo kavelvne sin her
0,669 Dvrch bresten sins oehens Gawa-
0,670 Die vart sol er dvrch niema- lan”
0,671 Her kegyn one v’biten me
0,672 Wol tusent warbe sprach “o we”
0,673 Er beite nvit langer do
0,674 Mit dem ju-cherren reit er so
0,675 Vn- rittent so v’re wissent daz
0,676 Daz svi kome-t do der kvinig waz
0,677 Bi manige- fvirsten wol gemeit
0,678 Vf einer schoenen wise breit
0,679 Die an eine- wasser waz
0,680 Keyn en beite nvit fvrbaz
0,681 Vntz er kam an den kvinig frech
0,682 Vnde saget im den vngerech
0,683 Dez sich Gawan hette ane genom-
0,684 Do kvinig artus die mere was kome-
0,685 Die rede er vil wol v’stvnt
0,17069 “Die trviwe die ich gotte sol fvir war
0,17070 Liep ich kvme zvo vich har dan
0,17071 So ich alreschierest kan”
0,17072 Kvndewiramurs antwuirte niht
0,17073 Ir herze verseret waz die riht
0,17074 Von leide in irme libe so sere
0,17075 Daz svi nvit moehte reden mere
0,17076 Der ir do gegeben hette
0,17077 Hvndert marc silbers a- der stette
0,17078 Der sal gar vol wuissent daz
0,17079 Frowen vn- ritt’e waz
0,17080 Burger gemeine volc also
0,17081 Wol fier tvsent worent do
0,17082 Vernomen hettent svi die mere
0,17083 Die in do lag harte swere
0,17084 Zvosamene koment svi viberal
0,17085 vn- woltent reden mit parzifal
0,17086 Die besten vnder in allen gelich
0,17087 Botent in harte gvetlich
0,17088 Daz er durch got nvit liesse
0,17089 Ir iu-cfrowen im mehelen hiesse

0,17090 Die wise waz vn- gap liehten schin
0,17091 Parzifal sprach “ez mag nvit sin
0,17092 Nv zvo disem mole sprich ich
0,17093 Lant z vich nvit missevallen durch mich
0,17094 Wande so schier ich iem’ kan
0,17095 Vn- min ding verendet han
0,17096 So kvm ich har wider zehant
0,17097 Die iu-cfrowe vn- ovch daz lant
0,17098 Laz ich denne nvit vf die trviwe mi-”
0,17099 Do mitte liezent svi die rede sin
0,17100 Vf sime rosse sas parzifal
0,17101 Einen roten schilt ganz nviwe vib’al
0,17102 Mit eime climenden loewen silb’in
0,17103 Waz im gemaht nviwe vn- fin
0,17104 Vn- gar rilich bereit
0,17105 Den hieng er an sine- hals gemeit
0,17106 Vn- nam eine- starken schaft eschi-
0,17107 Mit eime scharphen ysin
0,17108 Vrlop nam der ritter rein
0,17109 Vn- bevalch svi gotte algemein
0,17110 Vz der vesten er do reit
0,17111 Kvndewiramurs hette gros leit
0,17112 Vn- alle die ir worent bi
0,17113 Durch parzifal irn h’ren fri
0,17114 Ritter burger vn- ander volc sin
0,17115 Frowen vnde iu-cfrowe- fin
0,17116 Weindent vn- hettent leit sere hart
0,17117 Ze jesus der gemartelt wart
0,17118 Vn- an dem crvize leit grose pin .
0,17119 Ze erloesende daz volc sin
0,17120 Vz der helle grunde
0,17121 Befvlhent svi in hvndert stvnde
0,17122 Uon der rede ich wil gedage-
0,17123 Vn- wil von parzifale sage-
0,17124 Der fvor mit ile fvir sich
0,17125 Vn- swuor bi gotte von hymelrich
0,17126 Daz er al sin leben gar
0,17127 Die wile er gesvnt wer fvir war
0,17128 In keinre herberge blibe me
0,17129 De-ne viber naht er en fvinde de- . e
0,17130 Daz hirzhovbet vnde daz breckelin
0,17131 Dar zvo mvest ovch daz sin
0,17132 Daz er varendes erwuinde niht
0,17133 Durch welde durch lant durch mer die riht
0,17134 Al die wile er lebendig were
0,17135 Er n befvinde de-ne mere
0,17136 Von dem grol die wor moehte- sin
0,17137 Von dem sper mit dem ysin

0,17138 War umbe ez so blvotete alle stvnt
0,17139 Ervarn wolt er s bitz vf den grvnt
0,17140 An dem kvinige vo- me grol here
0,17141 Der im do bot so gros ere
0,17142 In dem gedanke reit er
0,17143 So lange bitz er kam alder
0,17144 In eine- grozen schoene- walt
0,17145 Do wart sin mvot froelich gestalt
0,17146 Wande der walt waz dikke sin veste do
0,17147 An eine- berg reit er also
0,17148 Den er verre ersehen hat
0,17149 Do waz ein wit gevebet phat
0,17150 Dar vmbe eine mile so man giht
0,17151 En waz kein ander phat niht
0,17152 So vngehvire alse do . nie en wart
0,17153 Noch also vol dorne hart
0,17154 Do durch konde sich niema- bewarn
0,17155 Dez mveste men viber den berg varn
0,17156 Der waz vfreht hoch vn- smal
0,17157 Also vil reit parzifal
0,17158 Daz er vf den berg kam
0,17159 Allu-be sich er war nam
0,17160 Vn- sach allenthalp die riht
0,17161 Weder burg noch hvs noch dorft niht
0,17162 Noch nvitzchniht den ital walt
0,17163 Der waz von lovbe wol gestalt
0,17164 Er waz grvene vn- schoene gar
0,17165 Parzifal reit wider tal dar
0,17166 Vn- vant eine strose svnder won
0,17167 Do stunt manige tanne schon
0,17168 Vn- gelovbete bovme mit froeide- rich
0,17169 Er reit alle die naht gelich
0,17170 Der walt geviel im wol ze fro-
0,17170a Hie wuirt vehtende parzifal mit eime
0,17170b rittere der hies der schoene boese
0,17171 Do sach er eine gegen im kom-
0,17172 Ob svi frowe oder ju-cfrowe wer
0,17173 Svi kam in sydine- kleidern der
0,17174 Gemaht noch kvrnewaler sitte
0,17175 Fvir wor sage ich vich do mitte
0,17176 Daz svi die vngestalteste was
0,17177 Die ie geborn wart wuissent das
0,17178 Ich sage vich die worheit gar
0,17179 Ir ovgen worent so rvosvar
0,17180 Als eins rappen vnrein
0,17181 Ir oren lang ir stirne clein
0,17182 Ir ovgbrowen ruch gros vnsleht
0,17183 Svi giengent vornan zesamene seht

0,17184 Ir nase kvrz vn- stvmpf gar
0,17185 Ir naselocher wit fvir war
0,17186 Vn- gros vil freislich
0,17187 So sage ich vich sicherlich
0,17188 Daz svi mit iren lefsen gros
0,17189 Waz wol eines esels genos
0,17190 Ir zene gros gel vo- art
0,17191 Die biler dar obe hoch vn- hart
0,17192 Ir kinne rvch vn- gros
0,17193 Alle vngeschaffenheit me- do kos
0,17194 Dar zvo ir lip ze mole waz
0,17195 Kru-p vn- vngestalt wuissent das
0,17196 Svi waz barhovbet one mantel gar
0,17197 Wande svi hette erst geflohte- ir har
0,17198 Ir zoephe worent kleine swarz
0,17199 Vn- vil vinst’re den-e ein harz
0,17200 Ir nac swarz alse ein ysin
0,17201 Svi was glich einre tvivelin
0,17202 Svi reit ein zeltende pfert schon
0,17203 Daz gar sanfte konde gon
0,17204 Ez waz wis alse ein slos
0,17205 Nach ir reit ein ritter gros
0,17206 Vf einem schoene- rosse rot
0,17207 Der waz gewefent wol z er not
0,17208 Sin lip waz schoene mveste er jehe-
0,17209 Schoenre man wart nie gesehen
0,17210 An libe an bein an armen fvir war
0,17211 Parzifal kam mit ile dar
0,17212 Mit grvoze er der iu-cfrowe- zvo sprach
0,17213 Vn- do er svi noher ersach
0,17214 Er wonde daz svi ein tvivel wer
0,17215 Vn- keme durch erschreken in der
0,17216 Er hvop stille daz geschach
0,17217 Wande er svi ze wu-der an sach
0,17218 Wande svi rilich reit von art
0,17219 Ein bein svi durch hochvart
0,17220 Leite vffen dez pferdes hals hin dan
0,17221 Parzifal lachen do began
0,17222 Daz er sach den ritter schon
0,17223 Fvern einen tvivel so vngeton
0,17224 Vngeschaffenre en vant men niht
0,17225 Der ritter rief parzifal an die riht
0,17226 Vn- sprach “helt vf den eit min .
0,17227 Ir moegent ein hochvertig tore sin
0,17228 Ir lachent vn- en wuissent waz ez sol”
0,17229 Parzifal sprach “ich weis ez wol”
0,17230 Ginre sprach “so sagent z die riht
0,17231 Ir en kvment also hinnan niht

0,17232 Daz wir viwer spot sollent sin”
0,17233 Parzifal sprach “lieber frvint min
0,17234 Ir hant vnreht vf mich
0,17235 Schinphen vn- lachen ist gewonlich”
0,17236 Der ritter do von zornig wart
0,17237 Gegen parzifal rihtete er sich hart
0,17238 Vn- widerseit im schier dar no
0,17239 “Grose gnode” sprach parzifal do
0,17240 “Daz ir mir joch hant widerseit”
0,17241 Svi vassetent ir schilte breit
0,17242 Vn- trvhtent svi an ir brvst der
0,17243 Dar noch lengetent svi die sper
0,17244 Svi lient ir ros lovffen die worent v’daht
0,17245 Vn- stochent so sterclich mit maht
0,17246 Einander vnder die schiltriemen dar
0,17247 Daz svi fielent beide nider gar
0,17248 Vf sprvngent die helde wert
0,17249 Vn- zvhtent frischlich vz die swert
0,17250 Vn- hiewent vf die helme blos
0,17251 Alse smide vf einen anebos
0,17252 Vn- schrietent die halsperge rich
0,17253 Mit den schilten dahtent svi sich
0,17254 Alse men zvo noeten sol
0,17255 Svi kondent beide schirme- wol
0,17256 Vn- stechen vn- slahen vngefvog
0,17257 Svi lieffent eina-der an dicke gnvog
0,17258 Keinre den and’en en moehte die riht
0,17259 Drie fveze hinder sich getriben niht
0,17260 Svi worent beide helde gvot gnvog
0,17261 Der ritter parzifalen slvog
0,17262 Mit dem swerte vf sin helnvas
0,17263 Daz swert wol gehertet was
0,17264 Vn- hette in vaste gewunt
0,17265 Wande daz swert enzwei brach zestu-t
0,17266 In dem gehilze silberin clar
0,17267 Vn- fiel vf die erde aldar
0,17268 Gar zornig wart er durch daz
0,17269 Er gieng zvo parzifal noher bas
0,17270 Gnode er in svezekliche- bat
0,17271 Vn- ergap sich vf der stat
0,17272 Er sprach “ir hant viberwu-de- mich
0,17273 Min wer were gar vnendelich
0,17274 Gegen vich one swert daz were vnsin”
0,17275 Parzifal warf sin swert ovch hin
0,17276 Er sprach wol har so vehten wir
0,17277 Mit den fvisten ich vn- ir
0,17278 One swert me- mich ovch siht
0,17279 Der ritter sprach “ich en weis niht

0,17280 Ob ez si witze oder torheit
0,17281 Daz ir daz swert hant hin geleit
0,17282 Ir sint frech tvgenthaft dunket mich
0,17283 Waz ir wellent daz wil ich
0,17284 Wan ich en voerhte vich nvit z wor”
0,17285 Parzifal sprach “daz ist wor”
0,17286 Der rede waz nvit me vinder in
0,17287 Svi wurfent die schilte beide hin
0,17288 Vn- lient sich an ein ringen ieso .
0,17289 Vn- zartent die helme einander do
0,17290 Daz svi fielent von ir hovbete vf die heide
0,17291 Vn- slvogent sich mit den fviste- svi beide
0,17292 In s antlitz vn- in die zene aldar
0,17293 Daz svi wurdent sere blvotvar
0,17294 So lange tribent svi daz
0,17295 Zvcken vn- stossen do was
0,17296 Daz in der oteme kvme tohte
0,17297 Aber der me erbeite- mohte
0,17298 Den ie keinre cristenre man .
0,17299 Sach sime gesellen wol an
0,17300 Daz er mveden begonde die riht
0,17301 Parzifal svmde sich langer niht
0,17302 Daz ginre sine- otem erholte iht
0,17303 Deste noter tet er im die riht
0,17304 Daz er sich geriet ergeben
0,17305 Vn- bat in daz er in liesse leben
0,17306 Wan im geschehen was so we
0,17307 Daz er vehten moehte nvit me
0,17308 Vn- sprach zvohant die riht
0,17309 “Dvrch got tvot mir me niht
0,17310 Sit ir mich viberwu-den hant
0,17311 Viwer pris wuirt vnbekant
0,17312 Ob ir ze tode slahent mich
0,17313 Vn- wer ein missetot gewuislich”
0,17314 Parzifal sprach h’re gvot
0,17315 I n en han ze toedende uich nvit mvot
0,17316 Dez sollent ir one sorge sin
0,17317 Zvo kvinig artus dem h’ren min
0,17318 Mvessent ir vn- viwer liep fuir war
0,17319 Vn- gent vich im gevange- dar
0,17320 Oder i n begnode vich niht .
0,17321 “Herre” sprach er zehant die riht
0,17322 “Ich tvon s gerne gewilliclich”
0,17323 Dez gap er sine trviwe fvir sich
0,17324 Vn- frogete in wie er were gena-t
0,17325 “Lieber fruint” sprach er zehant
0,17326 “Parzifal vo- galeis heis ich
0,17327 Viwern namen lo-t ovch wuissen mich

0,17328 Den verhelnt mir nvit durch got”
0,17329 Ginre der sprach svnder spot
0,17330 “Herre nv vernement mich
0,17331 Der schoene boese heisse ich
0,17332 Dez groven svn vo- galphage ich bin”
0,17333 Parzifal sprach noch mine- sin
0,17334 “Herre viwer na-me ist erlogen
0,17335 Ich weis vn- bin des vnbetroge-
0,17336 Ir sint schoene vn- boese niht
0,17337 Schoene vn- gvot men vich billich’ giht
0,17338 Vn- viwer liep wie heisset die
0,17339 War vmbe fverent ir die hie”
0,17340 Herre ich sage vich vf mine- eit
0,17341 One liegen die worheit
0,17342 Daz ich svi also liep han
0,17343 Daz ich one svi nvit lebe- kan
0,17344 Eine stvnde svnder spot
0,17345 So sage ich vich ovch bi got
0,17346 Daz svi mich dunket schoener sin
0,17347 Danne ie iu-cfrowe oder megetin
0,17348 Waz ir mag sin vntz oriente
0,17349 Vn- von dannan vnz occidente
0,17350 Dar zvo so foerhte ich so sere ir
0,17351 Die truiwe die ich vich sol vn- mir
0,17352 I n getrviwe svi nieman
0,17353 Den ich so nohe sippe han
0,17354 Obe er ioch min brvoder were
0,17355 Min vatter were mir bi ir vnmere
0,17356 Von liebe fvere ich svi mit mir
0,17357 Mit grozer bette die ich tvon zvo ir
0,17358 Uerheln ich ez vich nvit en kan
0,17359 Je me ich svi sihe an
0,17360 Je bas svi mir gevellet
0,17361 Mime herzen svi sich gesellet
0,17362 Von liebe “rose” sprich ich ir
0,17363 Parzifal sprach “so got helfe mir
0,17364 In sin hymelriche dar
0,17365 Mich dunket ir hant svi liep gar”
0,17366 “Z wor” sprach er “viwer mu-t wor giht
0,17367 Alles golt neme ich fvir svi niht
0,17368 Vil gerner wolte ich tot sin
0,17369 Danne ich schiede von dem liebe min
0,17370 Dar zvo daz svi so schoene ist gar
0,17371 Dar zvo ist svi so gvot fvir war
0,17372 Tvgent vn- wisheit man ir giht”
0,17373 Parzifal moehte sich enthalten niht
0,17374 Vmbe alles daz gvot daz ie wart
0,17375 Er en lachete der rede zvo der vart

0,17376 Zvo im sprach er dar noch
0,17377 “Herre der tag ist noch hoch
0,17378 Ir varent ein weg vn- ovch ich
0,17379 Ich bitte vich ein ding tvon durch mich
0,17380 Daz ir kvinig artvse sagent
0,17381 Die grose liebi die ir tragent
0,17382 Zvo viwerre schoene frvindin
0,17383 Vn- waz kvrzewile do mag sin
0,17384 Die vnder vich zweigen ist”
0,17385 Zehant an der selben frist
0,17386 Bi allen zwelfbotten swuor er
0,17387 Dem allerbesten man der lebende wer
0,17388 Dem wolt er ez lieber sagen
0,17389 De-ne er ez im wolte verdagen
0,17390 “Nvit wenent ich getoerre wol
0,17391 Min liep fveren als ich sol
0,17392 Zvo eins keisers hochgezit seht”
0,17393 “Daz dunket mich nvit vnreht”
0,17394 Sprach parzifal “h’re werlich”
0,17395 Svs schiedent svi von einander sich
0,17396 Der schoene boese reit hin mit maht
0,17397 One vnderlos tag vn- naht
0,17398 Durch welde vn- viber plon
0,17399 Berg vn- tal der ritter schon
0,17400 Vn- erbeite sich sere svnder won
0,17401 Vnz er kam zvo kaualon
0,17402 Er vn- sine frvindi-ne clvog
0,17403 Nv wuirt men mere hoeren genvog
0,17404 Kvinig artvs der do was
0,17405 Vf der lovben vor dem palas
0,17406 Stvont kege vn- lvcas
0,17407 Sagremors vn- badvwiers do was
0,17408 Her ywon vn- Gahares
0,17409 Gaheries vn- murdres
0,17410 Der gar widerspenig was
0,17411 Agravens der hochvertige ovch do sas
0,17412 Dise lvogetent an den vensteren gar
0,17413 Vn- andere wol hvndert fvir war
0,17414 Die sohent wider den walt hin dan
0,17415 Sagremors von ersten sehen began
0,17416 Den ritter mit sinre frvindin
0,17417 Keygin sprach “daz mvezent mere sin
0,17418 Die bri-get der ritter” sprach er
0,17419 “Mit der iu-cfrowen dort her
0,17420 Er wil sich ze houe gevange- geben”
0,17421 Daz sprochent svi alle vf ir leben
0,17422 “Er tvot toerlichen gar
0,17423 Daz er die fueret mit im har

0,17424 Mit der er eren nvit mag beiagen”
0,17425 Keygin sprach “waz moegent ir sagen
0,17426 Ir herren ir hant vnreht
0,17427 Svi dvnket in gar schoene seht
0,17428 Dvhte svi in nvit mi-nenclich
0,17429 Er fvorte ir niergent wene ich
0,17430 Verzovvert het svi in lihte also
0,17431 Svi ist dem tvivel glicher do
0,17432 Denne einre frowen sicherlich”
0,17433 Die anderen johent z alle glich
0,17434 Do keygin der iu-cfrowe- war gena-
0,17435 Z er kvnigin er in ir kamer kam
0,17436 Er sprach “gont har vz frowe min
0,17437 Ir sint ze lange h inne gesin
0,17438 Ir soeltent in den sal gon
0,17439 Mit viweren ritt’en kvrzewile hon
0,17440 Der sint gepriset wol drvi hvndert
0,17441 Die alle sint verwu-dert
0,17442 Von einre iu-cfrowen schonheit
0,17443 Svi iehent keine si so gemeit
0,17444 Dissit mers noch so fin
0,17445 Kvmment so sehent ir svi frowe min
0,17446 Svi getar sich wol lon sehen”
0,17447 “Ist svi so schoene” begonde iehen
0,17448 Die kvinigine svnder spot
0,17449 “Frowe also helfe mir got”
0,17450 Sprach der hovemeist’ die riht
0,17451 “Ich en sage vich fvirbas niht
0,17452 Ir bevindent wol die worheit gar
0,17453 Kvmment nement ir selber war”
0,17454 Vf stvnt die kvinigin wit erka-t
0,17455 Vn- kam gegangen alzehant
0,17456 In den schoene- grosen sal
0,17457 Die rittere stvondent vf viberal
0,17458 Vn- mahtent vmbe svi harte wit
0,17459 Der kvinig stvont selber vf an d’ zit
0,17460 Vn- satte sui nebent sich
0,17461 Do kam ritende in den sal sicherlich
0,17462 Der ritter mit sinre frvindin
0,17463 . E . er gerette ie woertelin
0,17464 Er sas abe vn- half abe ir
0,17465 Wande er svi liep hatte gelovbent mir
0,17466 Er kam fvir den kvinig dar
0,17467 Vn- gruoste in erliche gar
0,17468 Von parzifales wegen ieso
0,17469 “Herre her kvinig” sprach er do
0,17470 “In viwer gevangnisse hat er mich gesa-t
0,17471 Vn- min liep die clor ist bekant

0,17472 Wande er vich liep vn- wert het”
0,17473 Die rittere lachetent an der stet
0,17474 Do er seite in ze mere
0,17475 Daz sin liep clor were
0,17476 DJe kvinigin lachete ovch an d’ stette
0,17477 Keygin nvit geswigen hette
0,17478 Der im tvsing marc hette gegeben
0,17479 Wande er mvelich waz al sin leben
0,17480 Zvo dem ritt’e er do sprach
0,17481 “Herre so vich got gebe gemach
0,17482 Ist keine in viwerme lande me
0,17483 Alse die ich holte svi viber se
0,17484 Trviwete ich svi vinden do so fin
0,17485 Ich sihe svi gar schoene sin
0,17486 Noment ir svi ieman mit gewalt
0,17487 Oder durch ir schoene manigvalt
0,17488 Ir sint nvit an ir betrogen”
0,17489 Daz horte der kvinig wol gezoge-
0,17490 Vn- wart enzvindet sere
0,17491 Zehant sprach der kvinig here
0,17492 “Keygin sint sicher al fvir war
0,17493 Ir werdent niem’ sinnig gar
0,17494 Die fruht die nvit zitigen kan
0,17495 Ferfluochet si svi vn- der man
0,17496 Der z allen ziten daz boeste ret
0,17497 Vn- des eine gewonheit het
0,17498 Daz er sich mag enthaben niht
0,17499 Er spotte aller der die er siht
0,17500 Mit boeser zvngen die er het
0,17501 Vf vich han ich die rede geret
0,17502 Manigen ritter v’lorn han ich
0,17503 Mit viwerre zvngen spoetlich
0,17504 Der ist die rede liht gar
0,17505 Die sich do valtet har vn- dar
0,17506 Dez werdent ir mvede keine frist
0,17507 Dar zvo viwer h’ze vergrimmet ist
0,17508 Vn- alle zit vol bitterkeit”
0,17509 Svs strofet in der kvinig so ma- seit
0,17510 Diz liez er sin der ritter seite daz
0,17511 Weder ez sin schande oder ere was
0,17512 Die rehte worheit zehant
0,17513 Wie in parzifal viberwant
0,17514 Wie er hies vn- sine fruindin
0,17515 Daz seite er kvinige vn- kvinigin
0,17516 Der kvinig horte in gerne gar
0,17517 Er ruofte zweien iu-cherren dar
0,17518 Die entwopentent den ritt’ schon
0,17519 Ein vech mantel wart im an geton

0,17520 Der stvont im harte herlich
0,17521 Lidig seite in der kvinig rich
0,17522 Also hinna- fvir daz er
0,17523 Sin reht ingesinde wer
0,17524 Daz gelobete der schoene boese do
0,17525 Svz bleip er ze hove also
0,17526 So lange er wolte tet er daz
0,17527 Vn- die im liep alse sin leben waz
0,17528 Von im nvit me rede hie geschiht
0,17529 I n en wil die mere ovch lengen niht
0,17530 Wande die iu-cfrowe dar noch daz ist war
0,17531 Schone wart vn- so weide-lich gar .
0,17532 Daz ez daz lant allez gar wu-der nam
0,17533 I n en weis ob svi von feinen kam
0,17533a Hie kvmet parzifal zvo siner mvoter wonunge .
0,17533b vn- bevindet daz er eine swest’ het
0,17534 Uon ir en wil ich reden nvit me
0,17535 Von parzifal hoeren fvirbas als e
0,17536 Der des tages reit so ser
0,17537 Bitz ze vespzit oder mer
0,17538 Daz er en konde vinden niht
0,17539 Do er geherbergen mohte iht
0,17540 In den welden er herberge nam
0,17541 Ezzen noch trinken im nvit zvo kam
0,17542 Do von er harte vngemvot was
0,17543 Sin ros lies er essen daz gras
0,17544 Daz waz schoene vn- betovwet gar
0,17545 Bitz der morgen gieng vf clar
0,17546 Vnde die svnne schein viber lant
0,17547 Parzifal sas vf zehant
0,17548 Vn- reit bitz tercie zit
0,17549 Do kam er in den wuesten walt wit
0,17550 Do er . e . menig mol gewesen was
0,17551 Aber lvitzel versan er sich daz
0,17552 Ez waz lang daz er do waz gesin
0,17553 Er lvogete fvir sich den walt in
0,17554 Vn- sach eine- schoene- grozen bovm
0,17555 Parzifal hvop an sich sine- zovm
0,17556 Er hvop ein wen-ig vn- bedohte sich
0,17557 “Herregot” sprach er “ich verston mich
0,17558 Miner mvoter hvs ist hie nohe werlich
0,17559 Doch swester noch brvoder wen ich
0,17560 Han ich nvit noch frvinde kein
0,17561 Bi disem bovme wisete mich ein
0,17562 Ritter zvo kvinig artus geslaht
0,17563 Der mich ritter het . gemaht
0,17564 Mit den richen wofen rot
0,17565 Werlich mich dez wu-der hot

0,17566 Wie ich svs bin komen her
0,17567 Vn- keins dinges bas beger
0,17568 Daz ich von minre mvoter fri
0,17569 Die worheit ervar ir sele selig si”
0,17570 Er weinde erbermeklich durch not
0,17571 Sinre reine- mvoter tot
0,17572 Daz waz natvirlich gar
0,17573 Er reit den rehten weg aldar
0,17574 Den walt hin vf dem rosse sin
0,17575 Dem volget er noch alhin in
0,17576 Er hette in vor gelernet schon
0,17577 Do kam er an eine- plon
0,17578 Sinre mvoter hus er sach
0,17579 “Got heilig’ vatter” er do sprach
0,17580 “Ich sihe daz ich vil begert han”
0,17581 Also redende reit er hin dan
0,17582 Vnz er kam an die brugge reht
0,17583 Vz dem hvse gieng ein kneht
0,17584 Der hette ersehen in aldo
0,17585 Gelovffen kam der ieso
0,17586 Vn- hiez in willekome sin
0,17587 Parzifal reit fvir sich hin in
0,17588 Svz er kam i- die burg zehant
0,17589 Vil ju-cherren er do vant
0,17590 Weidenlich bekleit vn- fin
0,17591 Die hiessent in alle willekome sin
0,17592 Svi bvttent im ere abe sas er
0,17593 Svi entwopentent den ritt’ mer
0,17594 Eine- ma-tel totent svi im an rich
0,17595 Vn- noment sin war glich
0,17596 Vn- en kantent sin nvit die riht
0,17597 An forme noch an antlitz niht
0,17598 Dar zvo hettent svi vergessen sin
0,17599 Vsser einre schoene- kamer fin
0,17600 Ein maget schoene kam an der frist
0,17601 Wis alse ein blvome in dem meige- ist
0,17602 Svi hette riche kleider gar
0,17603 Vn- gieng zvo parzifale dar
0,17604 Vn- hies in willekome sin hovelich
0,17605 Dem almehtigen gotte vo- hymelrich
0,17606 Den grvoz galt er der iu-cfrowe- fin
0,17607 Im seite zehant das herze sin
0,17608 Daz svi sin swest’ were die riht
0,17609 Doch en wolte er der glich tvon niht
0,17610 Also balde . er wolte anders . e .
0,17611 Ervarn vn- fvirbas frogen me
0,17612 Wenne stvirbe ir mvoter rein
0,17613 Obe svi hette brvoder oder swest’ kein

0,17614 Vetter oehein vn- ander frvint fvirbas
0,17615 Svi sosent vf eine- mattras
0,17616 Dar in geworht was manig tier
0,17617 Svi hies daz essen bereiten schier
0,17618 DJe maget sprach gezoegenliche- do
0,17619 zvo irme gaste parzifal also
0,17620 “Herre wo sint ir hinaht gelegen”
0,17621 “Do ich keinre kvrzewile han gepflege-”
0,17622 Sprach parzifal “in dem walde”
0,17623 Der iu-cfrowen balde
0,17624 Enphielent die trehene vz ir ovgen clar
0,17625 Parzifal sach svi svifzen gar
0,17626 “Waz ist vich” sprach er “schoene maget”
0,17627 Svi sprach “herre daz si vich gesaget
0,17628 Ir manent mich mins brvoder die riht
0,17629 Sit er ein kint waz sach ich in niht
0,17630 I n en weis lebet er noch an dirre zit
0,17631 Doch al min trost an im lit
0,17632 Mir ist ich soelle in noch gesehen
0,17633 Waz sol ich nv me jehen
0,17634 Wenne ein ritt’ kvmet har
0,17635 So gedenke ich an in fvir war
0,17636 Vn- erbarmet vo- h’zen mich”
0,17637 Parzifal sprach “iu-cfrowe mi-ne-clich
0,17638 Dez wundert mich nvit” sprach er zvo ir
0,17639 “Aber ein ding sagent mir
0,17640 Wie lang ist daz viwer mvot’ starp
0,17641 Do von viwer froeide also verdarp
0,17642 Vn- obe ir swest’ oder brvoder hant
0,17643 Me de-ne ir hie hant genant”
0,17644 “Herre” sprach svi “wie mir s erge
0,17645 Ich en han swest’ noch brvoder me
0,17646 Danne in bi rehter worheit
0,17647 Noch im min h’ze trvren treit
0,17648 Svz bin ich eine in dem walde hie
0,17649 Ez sint zehen jor daz es ergie
0,17650 Daz min brvoder mit einvaltikeit
0,17651 Alleine in disen walt reit
0,17652 Vf sime pferde erbanchen sich
0,17653 Drvi gabelot fuort er daz sach ich
0,17654 Wande er konde wol schiessen mitte
0,17655 Do bekoment im noch ir sitte
0,17656 Fvinf ritter wol bereit
0,17657 Mit rilichen wopenkleit
0,17658 Er waz ein kint vn- frogete dar no
0,17659 Wer svi hette bereit also
0,17660 Svi sprochent kvinig artvs tet das
0,17661 I n en weis waz svi im seitent fvirbas

0,17662 Wande also balde er hein kam mit schalle
0,17663 Do en kondent wir in nvit erbitten alle
0,17664 Noch dar zvo die mvoter min
0,17665 Wie leit ez vns allen moehte sin
0,17666 Er reit zvo kvinig artvse dar
0,17667 I n en weis was er do schvof fvir war
0,17668 Sit gehorte ich von im sagen nie
0,17669 Do in min mvoter sach varen hin die
0,17670 Fiel in vnmaht von der not
0,17671 Von leide sties svi an der tot
0,17672 Daz ez geschach ist lange frist
0,17673 Ein einsidel der min vetter ist
0,17674 Hie nohe in dem walde ist sin hvs
0,17675 Der fvorte svi mit im hin vs
0,17676 Vn- begrvop svi in sin kapellin
0,17677 Wan er ein heilig man sol sin
0,17678 Sit bin ich in disem walde hie
0,17679 Vn- gewan sider froeide nie
0,17680 Wan alles nvwan trurikeit
0,17681 Herre ich han vich wor geseit”
0,17682 Parzifal erhorte das
0,17683 Do fielent im die trehene nas
0,17684 Vz sine- ovgen erbermeklich
0,17685 Svi sach sine varwe verwandele- sich
0,17686 Vn- die trehene lovffen dar
0,17687 Viber sine wangen gar
0,17688 “Herre” sprach svi lieplich
0,17689 “Lant viweren na-men wuissen mich
0,17690 Den wuiste ich gerne gelovbent mir”
0,17691 “Ich en kan nvit” sprach parzifal zvo ir
0,17692 “Mine- namen verheln wuissent das”
0,17693 Do moehte er reden nvit fvirbas
0,17694 Vimbe alles daz ie wart mere
0,17695 Er ersvifzete harte sere
0,17696 Dar noch viber eine wile zehant
0,17697 “Ju-cfrowe” sprach er “ich bin genant
0,17698 Parzifal der galeis heis ich”
0,17699 Do svi erhorte daz er nante sich
0,17700 Parzifal zehant svi sich versan
0,17701 Svi wart verstrv-met aber dar an
0,17702 Daz svi in nvit getorste an sehen
0,17703 Noch ein wort zvo im geiehen
0,17704 Alle ir rede do verswant
0,17705 Parzifal helsete svi do zehant
0,17706 Er sprach “viwer brvoder bin ich
0,17707 Min mvoter starp durch mich”
0,17708 Vor froeiden fiel svi in vnmaht nider
0,17709 Parzifal half ir vf wider

0,17710 Do kvste svi in an den munt
0,17711 So lieber tag wart ir nie m’e kvnt
0,17712 Svi hettent froeide vn- kvrzewil
0,17713 Die iu-cherren koment dar mit il
0,17714 Svi woltent die tische gerihtet han
0,17715 Vn- wunderte svi daz der man
0,17716 Der so froemede was aldo
0,17717 Getorste kvissen ir iu-cfrowe- . ho .
0,17718 Svi hetten z fvir vnzvht viberal
0,17719 Svi sprach “sehent daz ist parzifal
0,17720 Der herzeliebe brvoder min”
0,17721 “Daz mveze got gelobet sin”
0,17722 Sprach alles daz in der buirge was
0,17723 Keinre froede men do v’gas
0,17724 Svi hettent alle wunne do
0,17725 Do gap men in wasser ieso
0,17726 Svi sasent ze tische froelich gar
0,17727 Waz sol ich me sagen fvir war
0,17728 Svi hettent gvoter spise vil
0,17729 Ze wuinsche waz man haben wil
0,17730 Wande daz hvs waz beroten wol
0,17731 Lvterwin starc waz gvot sin sol
0,17732 Vn- dar zvo alles wiltprete frisch
0,17733 Svi rettent vil viber tisch
0,17734 Vn- frogetent manig’ geschiht
0,17735 Die iu-cfrowe rvowete niht
0,17736 Svi sach alles irn brvoder an
0,17737 Vn- hiels vn- kvste den w’den ma-
0,17738 Do svi gemechelich gossent ieso
0,17739 Die iu-cherren des nvit v’gossent do
0,17740 svi hvobent die tische da-nan
0,17741 Svi stvondent vf zehanden a-
0,17742 Vn- giengent erbanchen sich
0,17743 In eine- bovngarte- herlich
0,17744 Ez was mittag daz geschach
0,17745 Parzifal zvo sinre swester sprach
0,17746 Er wolte den einsidel gesehen
0,17747 Sine- vetter vn- sine bihte v’iehe-
0,17748 Wande er in sider nie gesach
0,17749 Sit er ein kint was dez er iach
0,17750 Ez duhte in gvot seht
0,17751 Daz er bihte sine svinde reht
0,17752 So sehe er sinre mvoter grap dar zvo
0,17753 Die durch in starp alze frvo
0,17754 Svi sprach “so tvond ir wol fvir war
0,17755 Vn- fverent ovch mich mit vich dar
0,17756 So varent ir deste erlicher
0,17757 Ich fver vich do hin sicher

0,17758 Den weg rehte durch de- walt hin in”
0,17759 Parzifal sprach “gerne swest’ min
0,17760 Ich fvere vich mit mir” sprach er
0,17761 Svi hiessent die pherde bringe- der
0,17761a Hie wuirt parzifal vehtende mit eime
0,17761b ritter der im sine swest’ wolte nemen
0,17762 DIe iu-cfrowe do vf sas
0,17763 Die vsser mose schoene was
0,17764 Alse ie creature wart
0,17765 Parzifal zehant vf die vart
0,17766 Harte schone wefente sich
0,17767 Vn- bant vf sine- helm rich
0,17768 Er nam sine- schilt vf er do sas
0,17769 Eime helde er wol glich was
0,17770 Er reit einweg mit sime sper
0,17771 Noch siner swester fvor er
0,17772 Die waz fvir ein teil geritten do
0,17773 Svs rittent svi zesamene ieso
0,17774 Vn- koment in den walt frilich
0,17775 Vf die rehte strosse rihtent svi sich
0,17776 Zvo des einsidellen hvs die riht
0,17777 Aber svi kvment also da-na- niht
0,17778 Ich wene svi nvit sint sicher doch
0,17779 Swie svi sint in ir lande noch
0,17780 Fvir sich sach do parzifal balt
0,17781 Vsser wege verre in den walt
0,17782 Eine- ritter gewefent schon
0,17783 Vf eime rosse gro wol geton
0,17784 Snel vn- weidenlich
0,17785 Parzifal staphete fvir sich
0,17786 Sin swester reit bi im gemach
0,17787 Ginre svi von vernans sach
0,17788 Riten gegen im also
0,17789 Daz ros nam er mit sporen do .
0,17790 Vn- rante gegen parzifal fvir sich
0,17791 Vn- rette gar vngezoegenlich
0,17792 Er sprach “vich si widersaget
0,17793 Vmbe daz ich wil han die maget”
0,17794 Parzifal sprach “herre gelovbent mir
0,17795 Ir moehtent baz reden woltent ir
0,17796 Tetent ir s gerne ez were viwer pris
0,17797 Wande i n en vertrage ez in deheine wis
0,17798 Daz man mir svi mit gewalt ne-me iht”
0,17799 “Jo der vich vorhte” sprach ginre die riht
0,17800 “Vnde ez durch vich wolte lon
0,17801 Viwer ros vn- die maget schon
0,17802 Trviwe ich hinnan fvere- waz iema- giht
0,17803 Getoerrent ir s geweren niht

0,17804 So lont die maget hie mir
0,17805 War ir denne wellent dar varent ir
0,17806 So w’dent ir von mir ein lidig ma-”
0,17807 Die rede wart parzifalen gran
0,17808 Ein weni-g zvht er sine- zovm an sich
0,17809 Vn- sprach harte zoernlich .
0,17810 “Herre vich sol von mir verseit sin
0,17811 Min ros vn- ovch daz megetin
0,17812 Svi ist mir also vnwert niht”
0,17813 Do verretent svi sich die riht
0,17814 Dvrch daz svi irn lovf moehtent hon
0,17815 Vn- liessent die ros zesamene gon
0,17816 Mit sporen slvogent svi die ros gvot
0,17817 Jewederre hette eins loewen mvot
0,17818 Vn- worent kec sam zwei wilde swin
0,17819 Der ritter stach parzifalen fin
0,17820 Hohe vf sine- schilt daz geschach
0,17821 Daz sin sper al zerbrach
0,17822 Parzifal viel do von nvit nider
0,17823 Vn- stach ovch in so sere wider
0,17824 Durch sine- schilt vo- blvome- silb’in
0,17825 Daz daz scharpfe sperisin
0,17826 Gar durch sine halspge ringe wuot
0,17827 Wie starc svi worent vn- wie gvot
0,17828 Vn- durch sine- lip also gar
0,17829 Daz man sach ginsit daz ysin clar
0,17830 Me dene zweig’ schvohe lanc
0,17831 Der ritter fiel tot vo- me orse blanc
0,32460 “[...][...] Vn- fuorte daz mit i-me hindan
0,32461 Durch daz ir wuirdent ein vnsinnig ma-
0,32462 Do soszent ir uf in die riht
0,32463 Vn- wonde-t ein ros han daz en waz niht
0,32464 Ir mueste-t ertrenket hie vo- i-me sin
0,32465 Wan daz uich got tet sin helfe schin
0,32466 Do ir daz zeichen gemahtent do
0,32467 Do von er von uich mueste ieso
0,32468 Do er uich nid’ hette geualt
0,32469 Do sprang er in daz wasser kalt
0,32470 Mat vn- vib’wunden gar
0,32471 Do sante er ein andern tuifel har
0,32472 In eime cleinen schiffelin
0,32473 Glich einre Juncfrowe- fin
0,32474 Die sprach do harte truigenlich
0,32475 kvndewiramors uw’ liep bin ich
0,32476 Die ir zvo pelrepere hant gelon
0,32477 Aber svi lovg uich svnder won
0,32478 Daz waz der tuifel wissent daz
0,32479 Er wolte uich betrogen han fuirbaz

0,32480 Vn- in die helle han mit i-me broht”
0,32481 Parzefal sprach “ich bin des wol bedoht
0,32482 Er hette betroge- mich die riht
0,32483 En hette ich mich gesegent niht
0,32484 Wan ich svi enweg varn sach
0,32485 Gar freischlichen daz gesach
0,32486 In daz wasser svi hin floch
0,32487 Ich en weis . war svi kam dar noch
0,32488 Wan daz ich mahte den sege- guot
0,32489 Dez heilge- cruizes . daz het mich behuot
0,32490 Wan ich sach in varn gar freischlich
0,32491 In daz wasser vn- vngehuirlich
0,32492 Hin wider dannan er ovch . e . kam
0,32493 Do noch ich sin nuit me vernam
0,32494 Vn- begerte sit noch i-me ze frogende nie
0,32495 Ich bin bi uich alleine hie
0,32496 Nv dunket mich daz billich gar
0,32497 Daz ich mit uich war ir wellent var
0,32498 Wan ir uich gottes botte hant gena-t”
0,32499 “Schoenre h’re keine sorge hant
0,32500 Vich behuetet” sprach der biderbe ma-
0,32501 “Got . des geleite ir sollent han
0,32502 Die wile ich bi uich bin v’ war
0,32503 Mit kurzewile . vn- mit froeiden gar
0,32504 Fuire ich uich mit mir die riht
0,32505 An den weg do ir velent niht”
0,32506 Do trotent svi in daz schiffelin
0,32507 Der wint treip svi alse es solte sin
0,32508 Daz svi one alles beiten zehant
0,32509 Koment hin viber an den lant
0,32510 Mit frovden gros manig’ hande
0,32511 Truog svi daz schiffelin ze lande
0,32512 Rehte do daz schif ze lande flos
0,32513 An deme wasse’ vf eime velse groz
0,32514 Sohent svi eine burg vffe ston
0,32515 Starg wol gelege- vn- schon
0,32516 Svs was gelege- die burg cluog
0,32517 Daz einsite daz mer dar an sluog
0,32518 And’site schoene matte- dar neben
0,32519 Schoene velt ack’ vn- reben
0,32520 Einsite waz iteil schoene walt
0,32521 Vovl affen . vn- lebarten balt
0,32522 An groszeme gebirge vn- schoene tal
0,32523 “Lieber h’re” sprach parzefal
0,32524 “Sagent . ist es uich swere niht
0,32525 Dise burg die me- so wol ligen siht
0,32526 Wie svi heisse sagent mir s sunder spot”
0,32527 “Schoenre fruint” sprach der gottes bot

0,32528 “Die burg ist der von Bores /
0,32529 Vn- d’ nv do h’re ist . wissent es /
0,32530 Sakur de laloe heisset er”
0,32531 “H’re” sprach parzefal “ich beger
0,32532 W’re ez uw’ wille wir kerte-t dar
0,32533 Ich wene wir veltent niht gar
0,32534 Wir fuindent ein ros wol do die riht”
0,32535 “Durch daz ko-me- wir niem’ dar niht”
0,32536 Sprach d’ guote ma- . “uich wuirt ein ros wol
0,32537 Daz allen uw’n willen tuon sol
0,32538 Also billiche het ei- rich’ man
0,32539 Schoene . vn- guot ich svi han”
0,32540 Die wile svi also rettent beide
0,32541 Do sohent svi ko-men viber die heide
0,32542 Zwene knehte biderbe vnde w’t
0,32543 D’ eine fuorte ein zeltende pfert
0,32544 D’ and’e ein ros wis alse der sne /
0,32545 So schoenes en gesach nie mensche me
0,32546 Daz pfert ovch wis waz viberal
0,32547 “Lieber fruint parzefal / ”
0,32548 Sprach der biderbe ma- “nv ne-me-t hin daz
0,32549 Weles uich geuellet fuir daz and’e baz
0,32550 Daz ros oeder daz zeltende pfert
0,32551 Wan svi beide sint guot vn- wert
0,32552 Vn- bereit wol zvo pris
0,32553 Vn- sint beide gliche wis
0,32554 Ir sint wellent ir wol geritten
0,32555 Nement weles ir wellent mit guoteme sitten”
0,32556 Parzefal vs deme schiffe trat
0,32557 Vn- na- daz ros uf der stat
0,32558 Daz gar frech waz . vn- starg
0,32559 Er hette es nvit gebe- vmbe hu-d’t marg
0,32560 Gar schoene es bereit waz
0,32561 Alzehant er dar uf saz
0,32562 Vn- nam vrlob zehanden an
0,32563 Zvo deme guote- biderben man
0,32564 D’ in in deme schiffe hette gefuort do
0,32565 D’ wint wote an den segel ieso /
0,32566 Daz schif do von . enweg flos
0,32567 Parzefal reit mit froeide gros
0,32568 Durch ein gros tal breit
0,32568a Hie fihtet parzefal mit eineme
0,32568b rittere d’ hiesch imme zol .
0,32569 E· da-ne er eine mile gereit
0,32570 Hind’ i-me erhorte der here
0,32571 Ein ros wihenen gar sere
0,32572 Do begunde er luogen hind’ sich
0,32573 Vn- sach kome- gar freischlich

0,32574 Einen ritt’ gar wol bereit
0,32575 W’e er ein kuinig gesin so me- seit
0,32576 So reit er riliche gnuog
0,32577 Sine wofen wore-t frisch nvwe die er trvog
0,32578 Do von er deste kvenre waz
0,32579 Er begunde schrien baz vn- ie baz
0,32580 Zvo parzefale so men seit
0,32581 “Helt ir hant geton torheit
0,32582 Daz ir mines h’ren zol bekant
0,32583 Mit vnrehte hin gefueret hant
0,32584 Es wurt uich leit sicherlich”
0,32585 Do kerte parzefal vmbe sich
0,32586 Sin ros wante er gegen i-me der
0,32587 “Schoenre helt” sprach er
0,32588 “Wissent daz ich ein ritter bin
0,32589 Vn- en kam noch nie do hin
0,32590 Do me- mir hiesche keinen zol
0,32591 Kerent wider so tuont ir wislich vn- wol
0,32592 Schaffent daz ir ze schaffende hant
0,32593 Niem’ w’de mir gottes helfe bekant
0,32594 Ker ich wid’ man twinge mich es dan”
0,32595 “Kerent har daz uich gange alle vnselde an
0,32596 Zvo d’ burg uf der rifiere muessent ir
0,32597 Ich fuere uich her wid’ mit mir”
0,32598 Parzefal sprach “ir e-n fuerent niht
0,32599 Mich mit vich ane strit die riht”
0,32600 “Z wore so mache ich vich vehtendes sat”
0,32601 Sprach ginre . “wol her uf d’ stat
0,32602 Sit ir durch bette nuit welle-t ko-men”
0,32603 Svi rantent einander an ze fro-men
0,32604 Waz die ros moehtent gelovffen ieso
0,32605 Der ritt’ one alles beiten do
0,32606 Parzefale ein so starken stich stach
0,32607 Daz daz sper durch sinen schilt brach
0,32608 Vn- daz scharpfe ysin
0,32609 Brach durch nebent d’ siten sin
0,32610 One fleischen daz geschach
0,32611 Daz sper allersamet zerbrach
0,32612 Wan so starg waz d’ stich
0,32613 Parzefal traf in ab’ so sterglich
0,32614 Vn- so ebene vf sine- schilt wider
0,32615 Daz er in falte in den stovp nider
0,32616 Daz er gestrecket lag ieso
0,32617 Vn- daz ros entwerhes dar no
0,32618 Vffe in viel swerliche gar
0,32619 Vn- geschach i-me gar we . fuir war
0,32620 Imme gevnmehtete vn- geswant
0,32621 Vn- do er zvo i-me selber kam zehant

0,32622 Er sprang vf / vn- sprach die riht
0,32623 “Ritt’ . ir sint ze ros / vn- ich niht
0,32624 Erbeissent gar wol uich daz an stot
0,32625 Od’ ich stiche ab’ uw’ ros tot”
0,32626 Parzefal antwuirtete i-me gar schon
0,32627 “Waz het uich min ros misseton
0,32628 Daz ir es toeten wellent” sprach parzefal
0,32629 “En zizent des nuit vib’al
0,32630 Daz ich uich uit suoche uf deme rosse min
0,32631 Oder zvo ros uich kein schade welle sin
0,32632 Wan ich es noch nie getet”
0,32633 Do saz er abe an d’ stet
0,32634 Von sime rosse wis alse ein h’melin
0,32635 Do zoch er vs d’ scheiden sin .
0,32636 Ein swert scharpfers en wart nie mere
0,32637 Daz gliczente so sere
0,32638 Alse ein brennende vackel tuot
0,32639 Do vassete er sinen schilt guot
0,32640 Schoene . vn- gar weidenlich
0,32641 Ginre fleis harte sere sich
0,32642 Wie er in geschadigen moehte gnuog
0,32643 Einre uf den and’n sluog
0,32644 Vf helme vn- uf schilte vib’al
0,32645 Aber d’ freche parzefal
0,32646 Der an manigeme gewan die ere .
0,32647 Sluog ginen vf sinen helm so sere
0,32648 Daz daz sw’t durch den stahel trang
0,32649 Vncze uffe den hirneschedel blang
0,32650 Ginre ritter zehanden an
0,32651 Viel von deme slage hindan
0,32652 Swerlichen nid’ an daz gras
0,32653 So sere er betovbet was
0,32654 Daz i-me gevnmehtete zehant
0,32655 Parzefal i-me abe bant
0,32656 Sinen helm wan er one maht lag
0,32657 Ginre des gar sere erschrag
0,32658 Vn- bat in gnode gar iem’lich
0,32659 Vn- bot i-me sin sw’t vn- ergab sich
0,32660 Er sprach “helt . ich han mich doch ergebe-
0,32661 Durch got bitte ich uich lant mich leben
0,32662 Wer gnode bittet genedeclich
0,32663 Den sol men begnoden billich
0,32664 Ich bitte uich vmbe gnode edelman”
0,32665 parzefal sprach “so sollent ir svi han
0,32666 Mit solicher gedinge sol daz sin
0,32667 E . ir . ko-ment zvo der burg hin in
0,32668 So varent zvo kvinig artuse in sin lant”
0,32668a Hie kv-met parzefal zvo Dodineas liep

0,32668b Vn- wurt blos fehtende mit eineme rittere
0,32668c der svi enweg fuorte siner angesihte .
0,32668d Der hies Gafyens .
0,32669 “Sprechent ich habe uich gesant
0,32670 In sine gevengnisse dar
0,32671 Vn- sagent i-me die sache gar
0,32672 Allesament vo- ende
0,32673 Durch waz ich uich dar gevange- sende
0,32674 Senfte gevengnisze ir do beiagent
0,32675 We-ne ir deme kvinige von mir sagent
0,32676 Guote mere . vn- d’ kvinigin
0,32677 Vn- spreche-t daz ich welle sin
0,32678 Zvo pfingeste- wo er hof wil han
0,32679 Oeder mich en wende es dan
0,32680 Gevengnisse oeder siechtage
0,32681 So kv-me ich dar . alse ich hie sage
0,32682 Blibe ich lebende oeder gesvnt
0,32683 Ich muos uich ab’ . e . tuon kvnt
0,32684 Wie daz ich geheissen bin
0,32685 Vn- ne-ment daz wol in uwern sin
0,32686 In mineme lande me- daz wol weis
0,32687 Ich heisse parzefal der galeis”
0,32688 Ginre horte in gar eigenlich
0,32689 Vn- sprach harte guetlich
0,32690 “H’re ich tuon vil g’ne ver war
0,32691 Waz ir mich heissent alles gar
0,32692 Ich sage deme kvinige vil wol
0,32693 Die sache von ende alse ich sol”
0,32694 Von parzefale schiet er one hohe- muot
0,32695 Vn- saz vf sin ros guot
0,32696 Vn- en beitete langer niht
0,32697 Er bevalch parzefal gotte die riht
0,32698 Vn- parzefal in widere mit huibescheit
0,32699 Ginre sine strosze reit
0,32700 Suochen den kvinig artus
0,32701 Sine hochfart waz zemole do vs
0,32702 Vn- sin vibermuot so gros
0,32703 Parzefal d’ heldes genos
0,32704 Saz ovch vf sin ros wis
0,32705 Vn- reit fuirbaz erwerben pris
0,32706 Des er sich an geno-men hette . e .
0,32707 Vn- reit bicze mitteme tage od’ me .
0,32708 Viber einen witen plon
0,32709 Froeliche lies er sin ros gon
0,32710 Noch mitteme tage alse ich es v’nam
0,32711 Vf eine matte er do kam
0,32712 Ze wund’ schoene waz daz gras
0,32713 Ein rich gezelte . dar gespanne- was

0,32714 Von roter siden geverwet schon
0,32715 Sach er obe eime brv-nen ston
0,32716 Gar herlichen des er iach
0,32717 Also schiere er daz ersach
0,32718 Reit er do hin behendeclich
0,32719 Wan er bedorfte wol sicherlich
0,32720 Rvowe dar noch stunt sin ger
0,32721 Vor deme gezelte erbeizsete er /
0,32722 Weidenliche . alse ich es v’nam
0,32723 Gegen i-me eine Juncfrowe kam
0,32724 Die enpfieng in erlichen . vn- wol
0,32725 Alse me- einen guote- ritt’ sol
0,32726 Svi tet i-me grosze froeide schin
0,32727 Vn- fuorte i- i- daz gezelte fin
0,32728 Do sossent svi nider vf ein bette
0,32729 Parzefal keine trurickeit hette
0,32730 Zvo der Juncfrowen sprach er zehant
0,32731 “Schoene maget tuont mir bekant
0,32732 Die truwe ir moegent zuo gotte han
0,32733 Hant ir kein liep . oder keinen man”
0,32734 Die Juncfrowe here .
0,32735 Die an ir hette zuht . Vn- ere
0,32736 Vn- wise vn- tugenthaft waz
0,32737 Antwuirtete i-me wissent daz
0,32738 “H’re ich han ein liep wol ze prise
0,32739 Tvgenthaft getruwe vn- wise
0,32740 Vn- ist ein frech ritt’ fuirneme
0,32741 Deme alle kvonheit wol gezeme
0,32742 Ich en wene diseme lande nuit en wone bi
0,32743 Besser ritter danne er si
0,32744 Vn- ist genant wissent daz
0,32745 Der wilde Dodinias
0,32746 Vn- ist geselle d’ tovelrunder
0,32747 Die die beste- sint in d’ welte vn- gew’
0,32748 Vn- in den wofen gepriset viberal”
0,32749 “Schoene iu-cfrowe” sprach parzefal
0,32750 “Ich kenne in wol er ist wolgemuot
0,32751 Vn- ein fro-mer ritter guot
0,32752 Getruwe . vn- gewere
0,32753 Ich bin gar fro d’ mere
0,32754 Daz ir mir von i-me geseit hant
0,32755 Truwe ir gotte soellent tuont mir beka-t
0,32756 Obe er si biderbe . vnde gesvnt
0,32757 Daz hoere ich gar g’ne an dirre stu-t”
0,32758 “Jo herre” sprach die iu-cfrowe fin
0,32759 “Er wuirt zehant ko-me- har in”
0,32760 Die wile svi also rette-t mitt einand’
0,32761 Vn- seitent eins vn- daz ander

0,32762 Wan svi hettent muoszen gnuog
0,32763 Ze redende manig wort cluog
0,32764 Do begundent svi vmbe sich schowe-
0,32765 Daz da har kome-t vier Ju-cfrowe-
0,32766 Die worent gegange- hoere ich spreche-
0,32767 Vf die matte bluemelin brechen
0,32768 Viol . vn- ander bluome- geslaht
0,32769 Dar vs hettent svi schapel gemaht
0,32770 Do svi parzefale- begundent schowen
0,32771 Siczende bi irre Juncfrowen
0,32772 Do giengent svi dar gemeinlich
0,32773 Vn- gruostent in gar zuihteclich
0,32774 Gine die ir Juncfrowe waz do
0,32775 Glustete gar sere ieso
0,32776 Daz ir liep ko-men wer
0,32777 Svi ruofte iren Juncfrowen der
0,32778 “Nement dis herre- ros” svi do sprach
0,32779 Harte swinde daz geschach
0,32780 Svi hies i-me ze essende gebe- gnuog
0,32781 Fuot’ . vn- howe me- i-me fuir truog
0,32782 Svi totent daz svi in gebotte- hette
0,32783 Die iu-cfrowe vf der stette
0,32784 Parzefalen entwefen bat
0,32785 Vn- bot i-me gros ere uf d’ stat
0,32786 Wan svi waz tugenthaft von art
0,32787 Do parzefal entwefent wart
0,32788 Do kam ein ritter bereit zehant
0,32789 Vffe eime wiszen rosse hin in gerant
0,32790 Hin zvo der iuncfrowen die riht
0,32791 Vn- gruoste svi nie niht
0,32792 Er buckete sich . vn- vienc svi wisse-t daz
0,32793 Wan er ir gar girig waz
0,32794 Vn- satte svi uf sin ros fuir sich
0,32795 Vn- kerte wid’ enweg geringlich
0,32796 Mit der iu-cfrowe- schon
0,32797 Die sich vibel gehuop svnd’ won
0,32798 Vn- schre sere lute hin zvo got
0,32799 “Hilf h’re got durch din gebot
0,32800 Kvinig viber hi-mel vn- erde
0,32801 Hilf daz ich nuit geschendet w’de .”
0,32802 An den megede- moehte me- gros leit schowe-
0,32803 Do svi sohent fueren hin ir Juncfrowen
0,32804 Parzefal wart ovch leidig gar
0,32805 Er hies balde bringe- sin ros dar
0,32806 Daz brohte i-me eine Juncfrowe weidenlich
0,32807 Er spranc dar uf behendeclich
0,32808 Wie doch er vngewefent wer
0,32809 Er nam schilt vnde sper

0,32810 Sin swert hette er gegurt vmbe sich
0,32811 Er reit vs deme gezelt baltlich
0,32812 Vn- snellete sich gineme ritt’e noch
0,32813 Der mit groszer yle floch
0,32814 Rehte mitten in ein tal
0,32815 Daz waz wit . vn- gros viberal
0,32816 Parzefal sach in von ferren gar
0,32817 Do reit er deste balder dar
0,32818 Mit gefasseteme schilte . in d’ hant sin sper
0,32819 Vn- ruofte in sere an alder
0,32820 “Helt lant die iu-cfrowe hie svnd’ spot
0,32821 Wan so w’liche helfe mir got
0,32822 Svi wurt uich svre an ko-men w’lich”
0,32823 Ginre sach in an hind’ sich
0,32824 Vn- gap aber weni-g vmbe in durch daz
0,32825 Er also vngewefent waz
0,32826 Vn- reit alles hin alse ich es las
0,32827 Do i-me parzefal kam noher bas
0,32828 Er ruofte in aber an mit groszer gir
0,32829 “Herre alse helfe got mir
0,32830 Ir muesze-t uich keren h’ wid’ vmbe her
0,32831 Oder ich stiche uich durch den ruiken der
0,32832 Ir mueszent lest’liche werben
0,32833 Siht me- uich fliehende sterben
0,32834 Vn- werdent geschant an dirre stette”
0,32835 Ginre marhte wol daz er wor hette
0,32836 Vn- satte die iuncfrowe nider
0,32837 Vn- kerte sich gegen parzefale wider
0,32838 Er neigete gar endelich sin sper
0,32839 Vn- lies sin ros lovffen swinde der
0,32840 Vf parzefalen hette er so ebene gezilt
0,32841 Daz er in traf vf sinen schilt
0,32842 Daz sich wider leite des isins craft
0,32843 Vn- bovg sich so sere der schaft
0,32844 Daz er allen zerbrach die riht
0,32845 Vn- gienc doch durch niht
0,32846 In traf aber parzefal d’ tege- here
0,32847 Obenan . vf sine- schilt so sere
0,32848 Daz in zerspielt gar der stich
0,32849 Vn- sties in so grimeclich
0,32850 Daz er uffe die erde viel hin dan
0,32851 Alse getovbet i-me tuirmeln so sere began
0,32852 Daz er sich niht moehte geregen
0,32853 Vn- lac in vnmaht one wegen
0,32854 Parzefal alzehant
0,32855 Saz vo- sime rosze uffen s lant
0,32856 Vnde bant i-me abe den helm schon
0,32857 Vn- begunde viber in ston

0,32858 Vn- luogete ob er sich regete iht
0,32859 Er huob i-me uf daz gehenkede die riht
0,32860 Sin sw’t daz me- wol sniden sach
0,32861 Daz huob er uf . vnde sprach
0,32862 Er sluege i-me abe daz hovbet vuir war
0,32863 Oder er ergebe sich an in gar
0,32864 Ginre d’ vnuersvnne- lag dort
0,32865 Geentwuirtet i-me nie wort
0,32866 Viber eine wile dar no
0,32867 Trovwete i-me parzefal ab’ do
0,32868 Do erhorte er in vffe der stet
0,32869 Sine ovgen er do uf tet
0,32870 Vn- sach parzefaln an
0,32871 Vn- sprach zvo i-me zehanden an
0,32872 “Herre waz wellent ir me . ich
0,32873 Irgibe an uw’ gnode mich
0,32874 Vf die ritt’liche trvwe min
0,32875 Gelobe ich uwer gevangen sin
0,32876 Wa ir mich hin sendent
0,32877 Waz ir mit mir welle-t tuon daz v’ende-t
0,32878 Ich leiste . waz uw’s gebottes ist
0,32879 Getruweliche . one valschen list”
0,32880 So schiere in parzefal erhorte do
0,32881 Er sprach zvo i-me ieso /
0,32882 “So muessent ir alzehant irgeben
0,32883 An d’ Juncfrowe- gnode uwer leben
0,32884 Die ir sehent siczen hie bi
0,32885 Vnde ist worden sorgen fri
0,32886 Gelobent ze tuonde alle ir gebot”
0,32887 “Ach h’re” sprach ginre “durch got
0,32888 Gelustet uich des todes min
0,32889 Svi en moehte doch keins dinges frow’ sin
0,32890 Dan daz ich v’luire min leben
0,32891 Het uich got ein friges h’ze geben
0,32892 Vn- welle-t loszen lebe- mich
0,32893 So en gent mich ir nuit sicherlich”
0,32894 Parzefal sprach “so muesze-t ir vuir war
0,32895 Zvo kvinig artus hof aldar
0,32896 Vo- parzefale deme galeisze soellent ir
0,32897 Grueszen den kuinig daz gelobe-t mir
0,32898 Vn- sprechent ich han vich dar gesant
0,32899 In sine gevengnisze an sine hant
0,32900 Vn- daz ich zvo sime hofe welle sin
0,32901 In einem monade uf die trvwe min”
0,32902 Ginre d’ do waz zornes vol
0,32903 Sprach “ich sage es i-me alles wol
0,32904 Waz ir mich geheiszen hant”
0,32905 Er nam vrlop . vn- sas vf zehant

0,32906 Vn- lie die iu-cfrowe do
0,32907 Des waz er leidig vn- vnfro
0,32908 Daz i-me daz h’ze noch zerbrach
0,32909 Er reit enweg mit vngemach
0,32910 Parzefal gienc zvo d’ Juncfrovwe- noh’ baz
0,32911 Die schoene vn- tugenthaft waz
0,32912 Vn- troste svi gar guetlich
0,32913 Vn- fuorte svi wider in daz gezelte h’lich
0,32914 Vor i-me uffe rosze sin
0,32915 Durch daz wite tal hin in
0,32916 Mit d’ Juncfrowe- alse i-me wol gezam
0,32917 Vnze er zvo deme gezelte kam
0,32918 Vf sime rosze daz snewis waz
0,32919 Nv waz irbeiszet Dodineaz
0,32920 Vor deme gezelte svnd’ swere
0,32921 Vn- en wuiste noch nuit d’ mere
0,32922 Daz sin lieb enweg gefueret waz
0,32923 Er solte weni-g truwen daz
0,32924 Kein ritt’ do were so keg
0,32925 Der sin lieb getorste fueren enweg
0,32926 Oed’ iema-ne keame in sinen sin
0,32927 Die wile men lebende wuste in
0,32928 Do er parzefaln sach dort her traben
0,32929 Vn- sin lieb vor i-me haben
0,32930 Daz duhte in wund’liche mer
0,32931 Die and’n Juncfrowen froget er
0,32932 Wennan ir Juncfrowe keme do
0,32933 Vn- wer er were d’ svi fuorte also
0,32934 Die Juncfrowe- die sere hettent geschruwe-
0,32935 hvobent ir hovbet uf in deme ruwen
0,32936 Die seitent ir- h’ren alles blos
0,32937 Die schande . Vn- daz last’ gros
0,32938 Daz i-me ein ritt’ hatte getan
0,32939 Der sin lieb hette gefueret von dan
0,32940 Wie ir ein ritt’ noch rante uf d’ stet
0,32941 Vngewefent . Vn- hette svi erret
0,32942 “Also dunket vns gelobet si got
0,32943 Er bringet svi hie . svnd’ alle- spot .”
0,32944 Die mere v’nam dodineas
0,32945 Do wart er zornig . wisze-t das
0,32946 So leidig vn- so vngemuot
0,32947 Daz er nvit rette . ein wort guot
0,32948 Ze iungest sprach er ein woertelin
0,32949 “Wer moehte so getuirstig sin
0,32950 Der sich des an nam
0,32951 Vn- har in mi- gezelte kam
0,32952 Min lieb ze neme-de . Vn- fuorte svi hin
0,32953 Z wore er hette toerlichen sin”

0,32954 Die wile er die rede . vnd’ hande- hatte
0,32955 Parzefal do nid’ satte
0,32956 Die iuncfrowe die er hette broht
0,32957 Dodineas lief dar wol bedoht
0,32958 Vn- vmbe vienc sin lieb alzehant
0,32959 Die iu-cfrowe an d’ men vant
0,32960 Tugent . vn- wisheit . so me- giht
0,32961 Sprach “h’re enbietent mir niht
0,32962 Froeude . ab’ ich bitte uich alse ich billiche sol
0,32963 Daz ir disen ritt’ erent wol
0,32964 D’ mich gerettet het zvo dirre frist
0,32965 Von gineme . d’ so frech ist
0,32966 Daz er en forhte nieman
0,32967 Wie er doch luizel dr an gewan
0,32968 Daz er mich fuorte geuangen hin
0,32969 Dirre ritter vngewefent twang in .
0,32970 Daz er sicherte sinre hant
0,32971 Vn- het in gevange- gesant
0,32972 Artuse deme kvinige dar
0,32973 Er ritet ieze do hin vuir war”
0,32974 Do dodineas sin liep v’nam
0,32975 An parzefal er gelovffen kam
0,32976 Er tet i-me grosze froeude schin
0,32977 Vn- hies in gotte willeko-men sin
0,32978 Parzefal der tuigenthaft was
0,32979 Sprach “h’re got vergelte uich das
0,32980 Vn- gebe uich selden alse vil
0,32981 Alse ich mir selb’ wuinschen wil
0,32982 Daz were mir liep geschehe daz”
0,32983 Do sach in bas an dodineaz
0,32984 Do er in kennende wart
0,32985 Er gienc i-me noher baz vngespart
0,32986 Fruintlich er in helsen begunde
0,32987 Dicke . vn- zvo manig’ stunde
0,32988 Waz er frovden moehte gefliszen sich
0,32989 Die tet er i-me gewilleclich
0,32990 Er sprach “lieb’ fruint parzefal
0,32991 Wir hant viber berg . vn- tal
0,32992 Geritten durch manig lant guot
0,32993 Ich . vn- manig ritt’ hochgemuot
0,32994 Jezent ein halb ior alle zit
0,32995 Vn- hant gefroget iemer sit
0,32996 Vn- vich gesuocht an manig’ stat
0,32997 Als vns d’ kvinig gebot vn- bat
0,32998 Vn- v’nome-t von vich nie niht
0,32999 Wa- do . deme me- d’ megede burg giht
0,33000 Do kam ich durch h’berge in
0,33001 Vn- va-t Sagremorse do siech sin

0,33002 D’ seite mir er sehe uich wol gesunt
0,33003 Vn- war ir kement . w’e i-me vnkunt
0,33004 Vn- seite mir ovch also
0,33005 Daz er uich vehte- lies do
0,33006 Mit ahte ritt’n zesa-men
0,33007 Svs seite er mir bi na-men
0,33008 Nv lobe ich got so sere ich kan
0,33009 Daz ich uich hie fvnden han
0,33010 Nv varen wir morne des bitte uich ich
0,33011 Mitt einand’ zuo hofe froelich”
0,33012 Parzefal sprach zvo i-me die riht
0,33013 “Lieb’ h’re des en redent niht
0,33014 Ich en mac noch nuit dar uf die trvwe min
0,33015 ab’ zvo pfingeste- . wil ich do sin
0,33016 Obe mich got behuetet vor not
0,33017 Wan es gar an sine- willen stot
0,33018 Wie ich es doch nuit gar sagen wil”
0,33019 Svi butte-t i-me eren alse vil
0,33020 Alse iema- erdenken kunde
0,33021 Die tische me- bereite- begunde
0,33022 Svi soszent zuo tische froeude- vol
0,33023 In wart gedienet erliche vn- wol
0,33024 Mit essende vn- mit trinkende voelleclich
0,33024a Hie sendet parzefals lieb kvndewiramors
0,33024b noch i-me . daz er ir ze helfe kvmme
0,33025 Do svi goszent gemechelich
0,33026 Vn- me- wasser solte gen do
0,33027 Kam geritten hin in ieso
0,33028 Ein Ju-cfrowe uffe eime Mvle wu-nesam
0,33029 . E . svi volles hin in kam
0,33030 Begunde svi ruefen lute gar
0,33031 Daz es menglich nam war
0,33032 “Parzefal wissest daz von mir
0,33033 Grosze not bringet mich har zvo dir
0,33034 Vn- bin geritten durch manig lant
0,33035 Svochen dine helfenriche hant
0,33036 Din liep sendet mich zvo dir har
0,33037 Wan ein ritt’ v’derbet svi fuir war
0,33038 D’ mehtig ist . vn- wol erkant
0,33039 Arides von Caffalun ist er genant
0,33040 D’ alle tage vf sui ritet mit her
0,33041 Vn- v’herget ir lant svnd’ wer
0,33042 Svme-t ir uich vit alse es ir lit
0,33043 So en ku-ment ir niem’ in zit
0,33044 Wan svi muos ergeben sich
0,33045 Bicze mittewochen endelich
0,33046 Svi en vinde da-ne eine- ritt’ guot
0,33047 D’ ir sine helfe tuot”

0,33048 Do parzefal die rede v’nam
0,33049 Er sprang uf alse i-me wol zam
0,33050 Vn- sprach er wolte varn zehant
0,33051 Mit d’ Juncfrowen in ir lant
0,33052 Die vo- me gezelt bat svi ieso
0,33053 Daz svi esze ein weni-g do
0,33054 Svi sprach “des en mag nuit sin”
0,33055 Parzefal zehant hin in
0,33056 Nach sineme harnesche gie
0,33057 Swind’ gewefent er sich nie
0,33058 Dodineas wefente sich ovch daz geschach
0,33059 Bi gotte vo- himele er do sprach
0,33060 Er wolte mit i-me die riht
0,33061 Parzefal sprach er en tete niht
0,33062 Er solte zvo hofe riten ieso
0,33063 Vn- sagen deme kvinige ho
0,33064 Daz er zvo pfingeste- fuir war
0,33065 Keme zvo sineme hofe dar
0,33066 Obe in got liesze gesunt
0,33067 Men broht i-me sin wis ros do zestu-t
0,33068 Vn- saz uf zehanden an
0,33069 Vrlob . nam d’ kvene man
0,33070 Zvo Dodineas . vn- zvo sineme liebe schon
0,33071 Er lie sin ros geswinde hin gon
0,33072 Mit sinre Ju-cfrowen clar
0,33073 Vib’ eine wise schoene gar
0,33074 Svi ritte-t so lange one . vnd’los
0,33075 Daz svi kome-t in eine- walt gros
0,33076 Der gar schoene waz vib’al
0,33077 Do begunde frogen parzefal
0,33078 Waz kvndewiramors tete sine truitin
0,33079 “Gar wol .” sprach svi “herre min
0,33080 Liesze svi ginre ritt’ one not
0,33081 So wuirde ir harte guot rot”
0,33082 Svi rittent so lange . vn- so vil
0,33083 Die rehte strosze . vnze uf daz zil
0,33084 Daz es wol None zit was
0,33085 Do rittent svi eine- pfat fuirbas
0,33086 D’ waz enge . vn- smal
0,33087 Wa- d’ grosze weg . waz tief viberal
0,33088 Svmmer . vn- wint’zit
0,33089 Do rittent svi vib’ eine- buihel wit
0,33090 Do wart parzefal gewar
0,33091 Daz daz ros hinkete ein wening gar
0,33092 Vn- wuste nuit . waz i-me was
0,33093 Bicze daz er abe gesas
0,33094 Vn- es an deme fuosze bevant
0,33095 Do sach er wol alzehant

0,33096 Daz er dr an ernegelt waz
0,33097 Er lobete got . vmbe daz
0,33098 Anders en wolte er zvirnen niht
0,33099 Die Ju-cfrowe zvo i-me die riht
0,33100 Sprach . “h’re ich weis wol do mit
0,33101 Daz hie vornan ist ein smit
0,33102 D’ uwerme rosze hilfet wol
0,33103 Daz i-me nuit me w’ren sol
0,33104 Ritent one sorge die wile
0,33105 Es ist kvme and’halbe mile
0,33106 Do d’ smit geseszen ist
0,33107 D’ zvo rossen kan manige- guote- list
0,33108 Wol ich uich dar gewisen kan
0,33109 Wir kv-ment do hin zehanden an”
0,33110 Parzefal sprach “Juncfrowe guot
0,33111 Ich gange wol ob es not tuot
0,33112 Ich foerhte es deme rosse schade si”
0,33113 “Z wore” sprach die Juncfrowe fri
0,33114 “Imme geschiht die wile kein leit”
0,33115 Parzefal sprach “Juncfrowe gemeit
0,33116 Ich tuon waz ir heiszent mich”
0,33117 Do sas er uf behendeclich
0,33118 Vn- ritte-t gemecheliche uf deme pfade
0,33119 Daz es deme rosse w’e kein schade
0,33120 Vn- tribent also lange daz
0,33121 Das svi kome-t do d’ smit waz
0,33122 D’ ein meist’ waz mit den hande-
0,33123 Vn- mit kuinste- gelobet in alle- lande-
0,33124 Er ersuochte deme rosze den fuos zehant
0,33125 Vnze er den schaden do bevant
0,33126 Den bereitete er gar meist’lich
0,33127 Vn- sprach “herre rite-t gar sicherlich
0,33128 Vwer ros daz ist genesen
0,33129 Kein riten mag i-me schade wesen”
0,33130 Parzefal gar froelich wart
0,33131 Vn- dankete de- smide sere hart
0,33132 Vn frogete in ovch d’ mere
0,33133 Wie er geheissen were
0,33134 Ginre entwurtete i-me zehant
0,33135 “Herre ich bin Tribuet genant
0,33136 Min na-me ist wite erkennet
0,33137 In v’ren landen me- mich ne-net
0,33138 Ir hant selb’ wilent mich
0,33139 Gehoeret ne-nen des wene ich
0,33140 Daz swert daz ir do hant geslaht
0,33141 Han ich mit mi-re hant gemaht
0,33142 Z wore in deme sinne bin ich”
0,33143 Parzefal sprach “es ist geloeplich

0,33144 Ich han es durch v’re lant broht har
0,33145 Vn- lovg mir an d’ not fuir war
0,33146 Ich weiz aber daz wol
0,33147 Daz ich dar an nuit zwiueln sol
0,33148 Daz es uw’ hant wid’ mache- kan
0,33149 Baz da-ne anders ieman
0,33150 Wie guot meist’ er ioch si
0,33151 In v’ren landen . vn- hie bi”
0,33152 “Es mag wol sin” sprach d’ smit guot
0,33153 Parzefal zoch es vs wolgemuot
0,33154 Vn- gab deme smide die stuicke do
0,33155 Er nam svi . vn- sluog dr uf ieso /
0,33156 In einre kurzen stunde
0,33157 Die stuike er zesa-mene stoszen kvnde
0,33158 Vn- wart wider gemaht daz swert
0,33159 Er gab es parzefale deme ritt’ w’t
0,33160 Er sprach “h’re . wer daz kan . vn- kvinne- sol .
0,33161 Ein ding wider gemachen so wol
0,33162 Ob es der zerbreche daz en schatte vil niht .
0,33163 Doch men es nuit fuir kromwerg siht
0,33164 Es ist guot . vnde rilich
0,33165 Pflegent sin wol wenne sin gelich
0,33166 In uw’ hant niemer me kv-met
0,33167 Vn- weiz ovch wol daz es uich fru-met
0,33168 Vn- ir s bruchende w’dent mit maht
0,33169 Daz wissent vor morne ze naht
0,33170 Duont es durch mich iemer
0,33171 Vn- ziehent es vs niemer
0,33172 Es en tvo vich rehte not dan
0,33173 Wan bess’s nie man gewan”
0,33174 Parzefal gar fro des was
0,33175 Vnde danckete Tribuette das
0,33176 Do er daz sw’t genote an sach
0,33177 Es geviel i-me gar wol dez er iach
0,33178 Den bruch en kos me- niergent dr an
0,33179 In die scheide sties es d’ w’de man
0,33180 Vn- gienc do er sin ros vant
0,33181 Vn- sas dr uf alzehant
0,33182 Gar bescheidenliche do
0,33183 Den smit beualch er gotte ieso
0,33184 Vn- sprach zvo me smide “ich gilte dir s wol
0,33185 We-ne es nv sin sol
0,33186 Den dienst den du mir hast geton
0,33187 Des solt du sicher sin svnd’ won”
0,33187a Hie kv-met parzefal zvo me dirtte- mole zvo sime
0,33187b Liebe kvndewiramors zvo Belrepere
0,33188 Do mit er von dannan schiet
0,33189 Die rehte strosze er geriet

0,33190 Alse in wisete die iu-cfrowe clar
0,33191 Die sinre geselleschaft fro waz gar
0,33192 Svi rittent so balde daz svi schier
0,33193 Sohent die burg zvo Belrepier
0,33194 Vn- dar kome-t die riht
0,33195 Ab’ ich en gedenke niht
0,33196 Daz ich ie gesehen han
0,33197 Mit groszer frovden enpfohen keine- man
0,33198 Alse kvndewiramors ir liep enpfieng
0,33199 E . er erbeiszete daz ergieng
0,33200 Daz svi in hvnd’t stunt kust hette
0,33201 Svi v’gas alles irs leides an d’ stette
0,33202 So fro waz svi / daz svi ir liep sach
0,33203 Svi en gedohte an kein vngemach
0,33204 Wan im froeude mache- . vn- froelich sin
0,33205 Svi hies bringe- vs ir schrin
0,33206 Ein gewant schoene rich . vn- guot
0,33207 Von scharlachen roeter . dan ein bluot
0,33208 Gefuetert wol mit hermin
0,33209 Des brohte dar ei- Juncfrowe fin
0,33210 Ein mantel . vn- ein rog rilich
0,33211 Die worent frisch nuwe gelich
0,33212 Do entwefente me- in schon
0,33213 Vnd’ zweien oleibovmen wol geton
0,33214 Die stundent mitte- . in deme hofe wit
0,33215 Do er entwefent wart an der zit
0,33216 Do koment zwo Ju-cfrowen dar
0,33217 Die fliszent sich beide gar
0,33218 Ze diende deme vszerwelte- man
0,33219 Vn- gobent i-me daz gewant an
0,33220 Daz tet er weidenlichen an zehant
0,33221 Wan sinne . vn- tuge-t me- an i-me vant
0,33222 Alse do bereit wart parzefal
0,33223 In kvinig artus hof viberal
0,33224 Kein schoenre ritt’ en waz
0,33225 Wol getar ich reden daz
0,33226 Svi giengent siczen vf ein bette alder
0,33227 Kvndewiramors sin liep . vn- er
0,33228 Kvrzewile hettent svi gemeine
0,33229 Wan svi worent da alleine
0,33230 Eins begunde dem and’n sagen
0,33231 Waz in geschach vor lange- tagen
0,33232 Kvndewiramors die clagete
0,33233 Irme liebe parzefal vn- sagete
0,33234 Von arides die schande
0,33235 Daz er ir lant verbrande
0,33236 Vn- rovbete ir luite hie vn- do
0,33237 “Svesses liep” sprach parzefal ieso

0,33238 “Vich ze rechende bin ich ko-men har
0,33239 Ich wene er giltet morne gar
0,33240 Harte tuire uf d’ stat
0,33241 Waz er uich geschat hat”
0,33242 Svi ret<.>ent so lange zesa-mene do
0,33243 Bicze svi essen giengent ieso
0,33244 Nach essende giengent svi legen sich
0,33245 An die venster rilich
0,33246 Vn- retdent ab’ so men seit
0,33247 Zesa-men von aller hande huibescheit
0,33248 Bicze men slafen gieng vf der stette
0,33249 Kvndewiramors die parzefaln hette
0,33250 Gar liep . dar an zwiuelte er niht
0,33251 Svi fuorte in selber an ir hant die riht
0,33252 An ein schoene bette herlich
0,33253 Wed’ herzoge noch kviniges gelich
0,33254 En wart schoenre bette nie bereit
0,33255 Do er sich slafen hette geleit
0,33256 Kvndewiramors die reine
0,33257 Gieng ovch in ir ka-mere eine
0,33258 Vn- leite sich an ir bette zehant
0,33259 Der slaf svi ovch viberwant
0,33260 Bicze d’ waht’ blies den tag
0,33261 Der sinen glast nvit verhabe- mag
0,33262 Do stu-t vf die schone
0,33263 Eine . alle ir iu-gfrowen one
0,33264 Svi en half niema- an tvon so frvo
0,33265 Svi en wolte ir iu-gfrovwen keine der zvo
0,33266 Svi gieng zvo der kamern hin zehant
0,33267 Do svi parzefaln inne vant
0,33268 Des nahtes gewachete er nie vmbe ein har
0,33269 Wan er muede waz ko-men dar
0,33270 Des slief er die naht svnder leit
0,33271 Des waz vil harte gemeit
0,33272 Kvndewiramors sin liep do
0,33273 Die in slaffende vant also
0,33274 Die froeude svi nvit ringe wag
0,33275 Daz er so guot’ ruowen pflag
0,33276 Viber eine wile erwachet er
0,33277 Vn- duhte in ein wunderliches mer
0,33278 Daz sin liep so fruege vf waz
0,33279 “Schoene” sprach er “ich wene daz
0,33280 Ich . ze lange han gelegen
0,33281 Ich solte iezen sturmes pflegen
0,33282 Vw’me viende an sin gezelte hin
0,33283 Wan daz ich ze lange gelegen bin”
0,33284 Kvndewiramors sin liep sprach
0,33285 “H’re hant uw’ gemach

0,33286 Ir soellent des keine sorge han”
0,33287 Do stunt er uf zehanden an
0,33288 Ane beiten behendeclich
0,33289 Vn- tet an sich weidenlich
0,33290 Riliche gereitschaft gar
0,33291 Do hiesch er sinen harnesch dar
0,33292 Den brahte me- im alse er des bat
0,33293 Do weffent er sich uf der stat
0,33294 Vf sin ros guot saz er
0,33295 Vn- nam schilt . vn- sper
0,33296 Vn- gurt vmbe . sin sw’t geslaht
0,33297 Daz Tribuet / wider hette gemaht
0,33298 DJe wile sich parzefal tet an
0,33299 Der do en forhte nieman
0,33300 Arides an das tor kam gerant
0,33301 Selbe zwenzigeste ritt’ me- in do vant
0,33302 Vn- ruofte vil lute von dem ors
0,33303 “Jvncfrovwe kvndewiramors
0,33304 Gent mir vf die burg wol getan
0,33305 E . ich gestuirme dar an
0,33306 Oder sendent aber mir har
0,33307 Ein ritt’ / der es wern getar
0,33308 Gegen mir . daz lip an lip si
0,33309 Sint ir zwene . oder dri
0,33310 Moegent ir viere oeder fuinfe han
0,33311 Die wil ich alleine bestan
0,33312 Min starke craft . daz wol tuot”
0,33313 Kvndewiramors sprach “helt guot
0,33314 Ich en weis wie es uich noch irgot
0,33315 Ich sende uich aber in dirre not
0,33316 Ein . ob es gottes wille sin sol
0,33317 Der uich getar beston wol”
0,33318 Do wart daz tor uf geton
0,33319 Parzefal reit vs der burg schon

